
Golle Nelaabe

1 Waayam Tawfilus, e ley dewtere am aran-
ndeere ndee, mi winndii hen ko Iisaa fuddiri gol-
lude e waajaade fuu, 2faa pannde nde mo fjabbinaa
ndee, caggal o wasike nelaabe 6e o suborii Ruuhu

Ceniido bee. . _
3 Caggal nde o torraa ndee, o bannginani 6e

hoore makko, o hollirii 6e e daliilaaji keewdi omo
wuuri. O wondi e mabbe balde capande nay,
omo waajoo be haala Laamu Laamdo. 4 Nannde
wootere omo naamda e mabbe, 0 wasii be pati
be ngoddoo Urusaliima, be kettoo fodoore Baabi-
raado nde 6e naniri mo ndee.

O wii:

5 —Yaayaabatisirannoo ndiyam, kaa e ley balde
seeda, onon, on mbatisirte Ruuhu Ceniido.

6 Be fuu 6e kawri, be lamndii mo, 6e mbii:

—Joomiraado, e oo wakkati ngartirtaa laamu
Israa'iila naa?

7lisaa jaabii be, wii:

—On mbaawaa anndude jamaanuuji e wakkati-
iji di Baabiraado wadiri baawde mum. & Kaa so
Ruuhu Ceniido oo jippike e moodon, on keban
baawde, on laatoto seedee'en am ley Urusaliima e
ley leydi Yahuudiya fuu, kapum e Samariya, faa to
leydi haadi.

9Nde o haalnoo dum ndee, o abbinaa. Be tiggitii,
ebe yeewa faa luurde suddi mo.

10 Do be tiggitii kammu oo tawi omo yabbinee
doo, worbe didon be kaddule daneeje ngarindardii
e mabbe, 11 mbii:

—Galilinkoobe, ko saabii so ndari-don, odon
yeewa kammu? Iisaa ittaado e mon so yabbintinaa
dow kammu oo wartiran hono no njiiru-don omo
fjabbitira dow kammu nii.

12Nde 6eiwnoo to waamnde haayre wiyeteende
Jaytun ndee, b6e mbirfitii Urusaliima. Ton e
Urusaliima ana waara e kilon gooto. 13 Nde be
njottii ndee, 6e nabboyi suudu dowuuru ndu be

mboownoo moobttaade e mum nduu. Nelaabe bee
ngoni: Piyeer e Yuhanna e Yaakuuba e Andire e

Filipa e Tomaa e Bartolome e Matta e Yaakuuba bii

Alfaa e Simon kiranoowo suudu baaba e Yahuuda
bii Yaakuuba. 14 Be fuu 6e laatii daande wootere,
ebe tiidi e duwaawu, kambe e miniraabe Iisaa e

Mariyama inna lisaa e rewbe wobbe.

No Mattiyas loomtorii Yahuuda

15 Ley deen nalaade, goondinbe ko waarata e
teemedere e noogay kawri. Piyeer immii, darii
hakkunde mabbe, wii:

16 —Sakiraabe, ko Ruuhu Ceniido haaliri e hun-
duko Daawuuda, ko woni e Binndi dii koo, tabitirii
no haaniri nii: o haaliino haala Yahuuda, kolludo
nanngube lisaa bee laawol oo. 17 E meeden Yahu-
uda hiisetenoo, o hebii ngedu makko e golle e
nelal. 18 (Kaalisi mo o yeenanoo e golle makko
bondo 00, o0 soodi dum ngesa, o yehi o wartoyii
ley magga, reedu makko seekii, teketi makko fuu
mbaylii e leydi. 19 Yim6e Urusaliima fuu nanii
dum. Dum wadi so be inndiri ngesa ngaa Akel-
dama. E ley demngal mabbe dum woni «Ngesa
Yiiyamaawa».) 20 Sabi dum winndii e ley dewtere
Jabuura:

«Yo galle makko laato saabeere,

pati fay gooto hodu hen.

Yo goddo darto darnde makko.»™

21 Haya, worbe yogaabe njaadii e men ko juuti
gila nde Joomiraado men Iisaa wondi e men ndee,
22 jwde e wakkati mo Yaayaa looti mo lootogal
batisima yaade e nalaande nde o bamtaa faade e
kammu ndee. Joonnoo, ana tilsi gooto e mabbe
laatidoo e men seedee immitagol Iisaa.

23 Be ndarni worbe didon: Yuusufu noddirteedo
Barasaba coowirteedo Yustus, kapnum e Mattiyas.

24 Be nduwii, be mbii:
—Joomiraado, aan anndudo berde yimbe fuu,

fammin min mo cubi-daa e bee doo didon 25 faa
roondoo golle e nelal, loomtoo Yahuuda joppudo

dum so yehi to nokku mo haandi e mum oo.
26 Be ngadi urwa mabbe. Urwa oo hawri e
Mattiyas. O hiisodaa e nelaabe sappo e go'o bee.

2

No Ruuhu Ceniido jipporii dow goondinbe

1 Nde iidi biyeteedo Pantekot warnoo ndee,
goondinbe Iisaa bee fuu moobtii e nokku gooto.
2 Oon wakkati fuu, dillere wa'unde no henndu
mawndu nii iwri dow kammu, hebbini suudu do
be njoodii doo fuu. 3 Ko wa'i no demde yiite nii
banngani be. De peccii, de pawii e gooto mabbe
fuu. 4 Be fuu 6e keewi Ruuhu Ceniido, 6e puddi
haalde demde janane no Ruuhu oo hokkiri 6e be

kaala nii.
5 Worbe Yahuudiyankoobe hulbe Laamdo

iwoobe e tatteeji dii fuu ana njoodii Urusaliima.
6 Nde dillere ndee wadunoo ndee, jamaa oo fuu

* 1:20 Jabuura 69.26; 109.8

hawriti, wemmbaa, sabi gooto fuu nanii demngal
mum ana haalee. 7 Be fuu 6e mbemmbaa, be
kaaynaa, be mbiyondiri:

—Bee haaloobe fuu nganaa Galilinkoobe naa?
8 Dum nee, hono hen gooto e meeden fuu nanirta
ko be kaalata e demngal ngal muyni? 9 En
Partiyankoobe e Mediyankoobe e Elamiyankoobe,
en joodiibe Mesopotamiya, kapnum e Yahuudiya
e Kappadokiya e Ponta e Asiya 10 e Firigiya e
Pamfiliya e Misira e leyde sera Libiya hedde
Sireene. Yoga e meeden iwii e Roma, 11 en
Yahuudiyankoobe kanum e naatube e diina Yahu-
udiyankoobe. Yoga kasen iwii Kereta, yoga iwii
leydi Arabiya. Kaa dum e taweede fuu, en fuu eden
nii nana ebe kaala e demde meeden golleeji mawdi
di Laamdo wadi dii!

12 Be fuu 6e mbemmbaa, 6e cikkitii, b6e
mbiyondiri:

—Kodum dum foti laataade?

13Wobb6e ana njaayra goondinbe bee, ana mbiya:

—Be haarbe doro so ebe cigira!

No Piyeer waajorii jamaa 00

14 Piyeer dardii e sappo e go'o bee, toowni
daande muudum, wii jamaa 0o:

—Onon Yahuudiyankoobe e onon joodiibe
Urusaliima fuu, kettinee haala am yalla odon
paama kabaaru gadudo oo. 15 Bee yimbe nganaa
sigirbe hono no onon miildaton nii, sabi jooni yo
nawlal tan. 16 Dum woni ko annabi Yo'ila wii:

17 «Laamdo wii: _
E ley nalaade cakitotoode dee

mi saakan Ruuhu am e dow tagaabe fuu.
Bibbe moodon worbe e rewbe

kaaliran hono no annabaabe nii,
jokolbe moodon njiyan ko yellitii e mum'en,
nayeebe moodon koydinte.
18 Fay golloobe am worbe e golloobe am rewbe,
mi saakan Ruuhu am dow muudum'en e ley
deen nalaade,
be kaaltan konngol ngol loow-mi e mabbe
ngol.
19Mi wadan kaayde dow kammu,
mi wadan taagumansaaji dow leydi,
dilaatoo yiiyam e yiite e cuurki.
20 Fade pannde gartol Joomiraado mawnde ted-
dunde ndee warde,
naange nibban,
lewru wojjan hono no yiiyam nii.
21 Nden, neddo fuu noddudo innde Joomiraado
hisinte.»*

22 Piyeer wii kasen:

—Israa'iilankoobe, kettinee dii haalaaji: Iisaa
Nasaraatunke 0o yo neddo mo Laamdo subanii on.
Laamdo hokki dum baawde, o hokki dum wadude
kaayde e taagumansaaji hakkunde mon, no onon
e ko'e mon anndir-don nii. 23 On ngadii oon neddo
e juude bonbe, on tontii mo e leggal bardugal, on
mbaririi mo no Laamdo muuyrunoo dum laatoo
gila arannde nii. 24 Kaa Laamdo wuurtinii mo,
itti mo e naawalla maayde, sabi maayde ndee

waawaanoo heddoraade mo. 2> Sabi Daawuuda
ana haala haala makko nde wii:
«Wakkati fuu mido yiya Joomiraado,

sabi omo naamo am, pati mi yeryerta.
26 Saabe majjum bernde am seyii,

* 2:21 Yo'ila 3.1-5

demngal am jaarii
faa terde am duu mbaaltoo dow jikke,
27sabi a yoppataa yonki am hakkunde maaybe,
a accataa Ceniido maa 0o nola.
28 A anndinii kam laawi nguurndam,
mido seyii sabi ada wondi e am.»t

29 Piyeer jokkini hen:

—Sakiraabe, mido haalana on ko laabi haala
njaati meeden Daawuuda: o maayii, 0o iraama,
yanaande makko ndee ana do meeden doo faa
hannde. 30 O annabaajo, omo anndi Laamdo
hunanike mo gooto e taaniraabe makko joot-

toto e bimmbeere makko laamu. 31 O adii o
yii 0 haali haala immitagol Almasiihu, kapum

yonki muudum accaaka hakkunde maaybe, terde
muudum polaali. 32 Oo woni lisaa mo Laamdo
immintini, min fuu miden ceedii. 33 Laamdo
toowni mo, heedini mo paamo muudum, mo hebi
e Baabiraado Ruuhu Ceniido podananoodo en oo,
0 saaki dum. Jooni odon njiya dum, odon nana
dum. 34 Sabi Daawuuda meedaali yabbude dow
kammu, kaa wii:
«Joomiraado wil Joomam:

Jooda naamo am,
35 faa mi wada njabbaa waybe maa.»+
36 Yo suudu baaba Israa'iila fuu tayor Laamdo
wadii lisaa mo tontu-don e leggal bardugal oo
Joomiraado, wadii dum Almasiihu.

Haala deental adiibe goondinde
37Nde 6e nannoo kaa haala ndee, 6e tayi sanne,
be mbii Piyeer e nelaabe heddiibe bee:

T 2:28 Jabuura 16.8-11 235 Jabuura 110.1

—Sakiraabe, kodum min ngadata?

38 Piyeer jaabii be, wii:

—Tuubee, gooto e moodon fuu lootiree looto-
gal batisima e innde lisaa Almasiihu, yalla odon
keba yaafeede luutti. Nden on ndokkete Ruuhu
Ceniido. 39 Sabi fodoore ana woodani on, onon

e bibbe moodon e woddube fuu. Ende woodani
neddo mo Joomiraado Laamdo meeden noddi fuu.

40 Caggal dum, Piyeer seedanike 6e haalaaji
goddi keewdi, ana waajoo be, ana wiya:

—Celee e ndee fedde bonnde yalla odon kisa.

41 Japube haala makko bee lootaa lootogal
batisima. Nannde nden, ana foti ujunaaji tati
neddo ko naati e deental goondinbte ngal.

42 Ebe njokki waaju nelaabe bee, ebe nan-

ngondiri e deental mab66e ngal, ebe taya buuru,$
kasen ebe ngadida duwaawuuji. 43 Kulol naati
e gooto fuu, sabi nelaabe bee kapum'en duu
ana ngadannoo kaayde e taagumansaaji keewdi.
44 Goondinbe bee fuu yo daande wootere, 6e ngadi
fii mabbe fuu foroba. 45 Be cootti jawleele mabbe,
be ndokki gooto fuu ko hasindini e muudum.
46 Nannde fuu 6e kawritan ley Suudu Dewal
Mawndu nduu, be laatii daande wootere, ebe taya
buuru, ebe naamda ley cuudi mabbe ley weltaare e
seyo. 47 Ebe njetta Laamdo, yimbe fuu ana njidi 6e.
Nannde fuu Joomiraado ana 6eydana deental ngal
hisoobe.

§ 2:42 Maanaa tayude buuru woni rewirde Laamdo hiraande
seniinde.

3

No Piyeer selliniri bonnguujo e no waajorii
yimobe
1 Piyeer e Yuhanna naaddi ley Suudu De-

wal Mawndu nduu wakkati sallifanaa. 2 Tawi
gorko bonnguujo pindudo e bonnguwaaku ana

joodii damal Suudu Dewal Mawndu mbiyeteen-
gal Damal Lobbal. Nannde fuu yimte makko
njoyyinan mo don faa o garbinoo naatoobe Suudu
Dewal Mawndu 6ee sadaka. 3 Nde o yii Piyeer e
Yuhanna ana naata ndee, o garbinii dum'en. 4 Be
taykitii mo, non Piyeer wii:

—Yeew min!

5 0 yeewi be, sabi omo miilii hebude e mabbe
huunde. 6 Piyeer wii:

—Mi walaa kaalisi, mi walaa kapne, kaa mi
hokkete ko njogii-mi koo: saabe Iisaa Almasiihu
Nasaraatunke oo, imma yaa!

70 nanngi junngo muudum npaamo, o darni
dum. Don e don koyde muudum teepi e leydi,
8 gurbitii, darii, ana yiiloo. O naatidi e mabb6e
ley Suudu Dewal Mawndu nduu, omo yiiloo, omo
fitta, omo yetta Laamdo. 9 Yimbe 6ee fuu njii mo,
omo yiiloo, omo yetta Laamdo. 10 Be annditi mo,
kanko woni joodotonoodo e Damal Lobbal ngal so
ana garbinoo oo. Kaayde e wemmbere nanngi be
sanne saabe ko o hebi koo.

11 Do o jokkondirnoo e Piyeer e Yuhanna
doo, yimbe bee fuu ndogi kawriti e mabbe to
ndanki mbiyeteeki ndanki Suleymaana too no
poti haayneede. 12 Nde Piyeer yiinoo dum ndee,
wii yimbe bee:

—Israa'iilankoobe, ko wadi so odon kaaynee
dum doo? Ko wadi so odon puttina min gite, hono

baawde amen naa kulol amen Laamdo wadi so
oo gorko ana yaha e koyde muudum? 13 Laamdo

Ibarahiima e Isiyaaka e Yaakuuba, Laamdo njaati-
raabe meeden, teddini kaadime muudum Iisaa.
Kaa onon on ngadii mo e juude laamu, on njankirii
mo yeeso Pilaatu, fay so taweede Pilaatu ana
yidunoo yoppitinde mo. 14 Kaa onon, on njankirii
Ceniido Pooccitiido oo, on ndaartii yoppitaneede
bardo hoore. 15 Gaddoowo nguurndam ndu-
umiidam oo, oon mbar-don. Kaa Laamdo wuur-
tinii mo e maayde. Miden ceedii dum. 16 Gorko mo
njiyaton mo anndu-don oo, ko mo goondini Iisaa
koo sellini mo yeeso moodon on fuu.

17 Haya, sakiraabe, hono ko onon e hooreebe
moodon ngadu-don Almasiihu koo, mido anndi yo
majjere tan. 18 Kaa hono nii Laamdo tabintiniri

ko annabaabe muudum fuu kaali koo: Almasi-
ihu torroto. 19 Ndennoo tuubee, ngarton, yalla

luutti moodon ana tosee, 20 yalla Joomiraado ana
waddana on wakkKkatiiji ceyniidi, nelda on Iisaa Al-
masiihu cubananoodo on gila arannde oo. 21 Ana

tilsi oon heddoo dow kammu faa nde Laamdo
heydintini kulle dee fuu, no annabaabe seniibe bee

kaaldunoo haala muudum gila arannde nii.

22 Sabi Muusaa wii: «Joomiraado Laamdo
moodon nelan e mon annabaajo hono am, sakiike
mon. Njabon huunde fuu ko o haalanta on.
23 Neddo fuu mo jabanaali annabaajo oo, yaltinte
e suudu baaba, halkete.»™

* 3:23 Fillitagol Tawreeta 18.15,18,19

24 Gila e Samuyila faa e annabaabte jokkube e
muudum, 6e fuu ebe kaalannoo haala dee nalaade.
25 Onon ngoni ronoofte annabaabe bee, onon
ngoni ronoobe aadi ndi Laamdo nanngani njaati-
raabe men bee nde wii Ibarahiima: «E iwdi maa,

cuudi baaba aduna oo fuu kebirta barke.»T

26 Nde Laamdo immintinnoo Iisaa kaadime
muudum oo ndee, e moodon o adii nelde dum, faa
0 wada e mon barke e ley ko o wartirta homo e

mon fuu e makko so njoppon golle mon bondo.

4

Kabaaru Piyeer e Yuhanna yeeso waalde

Saahiibe
1 Nde Piyeer e Yuhanna kaaldata e yimbe bee

ndee, yottinoobe sadaka e mawdo hayboobe Su-
udu Dewal Mawndu 0o, kapum e Saduki'en ngari
e mabbe. 2 Ebe mettaa sabi Piyeer e Yuhanna
ana njanngina yimée bee haala immital maaybe,
ko 6e mbii Iisaa wuurtii koo. 3 Be nanngi 6een,
be uddi dum'en e kasu faa janngo muudum, sabi
tawii hiiriino. 4 Kaa heewbe e nanbe waaju oo bee
ngoondini, faa be laatii ko foti ujunaaji joy gorko.

5 Janngo muudum, hooreebe mabtbe e mawbe
e dunkee'en Sariya kawritoyi Urusaliima.
6 Annas Jottinoowo Sadaka Mawdo oo e Kayafas

e Yuhanna e Aleksandere e iwdi hooreebe
yottinoobe sadaka ndii fuu ana ton. 7 Be ndarni

Piyeer e Yuhanna yeeso mabbe, be lamndii dum'en

e dow dabare honde naa alhorma homo b6e
celliniri bonnguujo oo.

8 Nden, Piyeer keewdo Ruuhu Ceniido oo wii 6e:

T 3:25 Puddoode 12.3

—Hooreebe e mawbe, 9 so on lamndike min
hannde moyyere nde min ngadani bonnguujo oo
ndee, on lamndike min no o selliri, 10 odon kaani
anndineede dum, onon e Israa'iilankoobe bee fuu.
Saabe Iisaa Almasiihu Nasaraatunke mo tontuno-
don eleggal bardugal so Laamdo wuurtini dum oo,

kanum darni mo yeeso mon so sellini mo. 11 Iisaa
woni:
«haayre nde onon mahoobe tippiti-don,

laatiinde haayre burnde fuu teentilaade e

maadi ndii.»*

12Kisindam hebirtaake e goddo fey, innde wonnde
duu walaa ley aduna oo fuu nde Laamdo hokki
yimbe nde kaan-den hisinireede.

13 Nde waalde Saahiife bee njiinoo cuusal Piy-
eer e Yuhanna ndee, be kaaynaa, sabi ebe anndi
been njannginaaka, be baadiyankoobte. Be annditi
been ana ngondunoo e lisaa. 14Kaa nde 6e njiinoo
gorko cellinaado oo ana dardii e mabtbe, walaa fuu
ko 6e mbaawi yeddude. 15 Be njamiri yo 6een
njaltu sarirde ndee, ebe ndawrida, 16 ebe mbiya:

—Kodum ngadaten bee doo worbe didon?
Tabitanii hodube Urusaliima fuu, be ngadii doo
haaynde maanunde, kasen duu en mbaawaa
yeddude dum. 17 Kaa ndaalo-den 6e, kaden be
haalande fay gooto innde Iisaa ndee pati dum
saakoo e ley yimbe bee.

18 Nden 6e nodditi been kasen, be njaggini
dum'en pati mbaajoo, pati njanngina innde Iisaa.
19 Kaa Piyeer e Yuhanna njaabii 6e, mbii:

—Onon e ko'e moodon, vyeewee vyalla
dowtanaade on luutta Laamdo woni goonga.

*an Jabuura 118.22

20 Minen kaa, min mbaawaa noottude haalde ko
min njiiri gite amen e ko min naniri noppi amen.
21 Be ndaalii been kasen. Caggal dum, 6e njoppiti
dum'en, tawi be kebaali fay huunde ko 6e njukkira
dum'en saabe yimbe bee. Sabiyimbe fuu ana njetta
Laamdo dow ko wadi koo. 22 Celliniraado haaynde
ndee 00, duubi muudum ana buri capande nay.

23 Nde be njoppaa ndee, Piyeer e Yuhanna
mbirfitii to yimbe muudum'en, njantanii dum ko
hooreebe yottinoobe sadaka e mawbe mbii dum'en
koo fuu. 24 Nde 6een nani dum ndee, 6e fuu be
laatii daande wootere, be eewnii Laamdo, be mbii:

—Laamdo, tagudo kammu e leydi e geeci e
ko woni e muudum'en fuu, 25 aan kaalirdo dow
baawde Ruuhu Ceniido e hunduko njaati amen
Daawuuda kaadime maa nde oon wii:

«Ko saabanii leni jirkitaade?

Ko saabanii yimbe miilde miilooji 60li?
26 Kaanankoobe aduna ndarii,

ardiibe moob6tondiri faa kaba

e Joomiraado e Almasiihu muudum.»t
27 Tayoral, e ley ndee ngalluure Hirudus e Pon-
tiyu Pilaatu nanngondirii e Israa'iilankoobe e leni
goddi faa kaba e Iisaa, kaadime maa ceniido mo
cubi-daa oo, 28 yalla ebe ngolla ko koddirno-daa
baawde maa e muuyde maa fuu. 2°]Jooni Joomi-
raado, yeew gidi mabbe dii, ndokkaa golloobe maa
waajoraade haala maa fuu cuusal, 30 6anngin
baawde maa, sellin nawbe, wadu taagumansaaji e
kaayde saabe Iisaa, kaadime maa ceniido oo.

T 4:26 Jabuura 2.1-2

31Nde 6e tilinoo paagaade Laamdo ndee, nokku

do be kawritinnoo doo dimmbii. Be fuu 6e keb-
binaa Ruuhu Ceniido, ebe mbaajoroo konngol

Laamdo ngol cuusal.

No goondinbe bee nguurdi
32 Jamaa goondinbe oo fuu yo daande wootere
yo hakkille gooto. Be ngadi ko be njogii fuu foroba,
fay gooto e mabbe wiyantaa jawdi muudum fay

huunde. 33 Baawde mawde nelaabe bee ceet-
tortonoo immitagol Iisaa Joomiraado, kasen duu

moyyere mawnde ana e mabtbe 6e fuu. 3¢Fay gooto
e mabbe hasindinaa, sabijogiibe gese e galleeji fuu
coottan, ngadda kaalisi 00, 3> tummba dum e juude

nelaabe bee. Nden homo e mabbe fuu hokkee ko
hasindini e muudum.

36 Twdo e lenol Lewif biyeteedo Yuusufu, mo
nelaabe bee coowirannoo Barnabas (dum woni bii
koomtoowo), pindo Kiprus, 37 ana joginoo ngesa,
sootti nga, waddi kaalisi oo, tummbi dum e juude
nelaabe bee.

S5

No Ananiyas e Safiira penirani Ruuhu Ceniido

1 Gorko biyeteedo Ananiyas ana wondi e jom
suudu muudum Safiira. O sootti ngesa makko.
2 0 suudi feccere e kaalisi 0o, jom suudu makko
00 ana anndani. O nabi ko heddii koo, o hokki
nelaabe bee. 3 Piyeer wii:

—Ananiyas, ko saabii so accu-daa Ibiliisa naata
e bernde maa faa penanaa Ruuhu Ceniido, cuudaa
yoga e coggu ngesa ngaa? 4Tama wanaa aan e

} 4:36 vimee lenol Lewi ngonnoo humanii6e golle dewal Laamdo
gila e jamaanu Muusaa.

hoore maa jeynoo nga? Tama nde coottu-daa nga
ndee, a waawaano nawtoraade kaalisi oo? Ko
hewti maa so ngad-daa nii? Wanaa yimb6e penan-
daa, Laamdo penan-daa.

>Nde Ananiyas nani kaa haala ndee, tayi, saami,
maayi. Dum laatanii nanbe dum bee fuu kulol
manngol. 6 Sukaabe jokol6e immii, ngadi mo e
kasanke, ndoondii mo, njalti sella, iri mo.

7 Caggal muudum, ko waarata e leeruuji tati,
jom suudu makko naati, tawinanaali ko wadi koo.
8 Piyeer wii mo:

—Haalanam so tawii dum jaati coottu-don
ngesa moodon ngaa?

O wii: _ )
—Ooho, dum jaati min cootti.

9Nden Piyeer wii mo:

—Hono aan e jom suudu maa kawrir-don faa
itton koro Ruuhu Joomiraado? Munu, iroynoobe
jom suudu maa ana ngara, naa be nabe, aan duu!

10 Oon wakkati fuu, kanko duu o tayi, o saami
yeeso Piyeer, o maayi. Jokolbe bee naati, tawi
0 maayii, be ndoondii mo, be njalti sella, be iri
mo bannge jom suudu makko. 11 Kulol manngol
nanngi deental goondinbe bee e nanbe dum bee
fuu.

No nelaabe bee ngolliri taagumansaaji e kaayde

12 Nelaabe 6ee ana ngadannoo taagumansaaji e
kaayde keewde hakkunde yimbe 6ee. Goondinbe
bee fuu ana kawrita ley ndanki Suleymaana Kii,
be fuu 6e daande wootere. 13 Fay gooto e wobbe

bee suusaa takkaade e mabbe. Kaa dum e taweede
yimbe bee ana teddina be. 14 Goondinbe Joomi-

raado bee ana beydoroo yimbe heewbe, jamaa

worbe e rewbe, 15 faa 6e ndoondii nawbe, be njal-
tini dum'en dow mbeddaaji, ebe lelna dum'en e
dow leese e daage, yalla so Piyeer warii, mbeelu
muudum ana mema yoga mabbe. 16Yimbe heewbe
iwri e geelle piliide Urusaliima dee, ngaddi nawbe
e laddaabe. Been fuu cellinaa.

No nelaabe bee torriraa

17 Ndennoo, Jottinoowo Sadaka Mawdo oo e
tawdaabe e muudum hakkille bee, dum woni
Saduki'en, haasidaaku naati e mat66e. 18 Be nanngi
nelaabe bee, 6e uddi dum'en ley kasu. 19 Kaa e oon
jemma, malaa'ika Joomiraado udditi dame kasu
00 dee, yaltini be, wii:

20—Njehee ndaroyeeley Suudu Dewal Mawndu
too, mbaajo-don yimbe haalaaji dokkooji nguurn-
dam kesam dii fuu.

21 Nde 6e nannoo dum ndee, be naatoyi e Suudu
Dewal Mawndu nduu gila beetee, ebe njanngina.

Non Jottinoowo Sadaka Mawdo oo e battaa'en

mum noddi waalde Saahiibe e mawbe Israa'iila
fuu batu. Be njamiri nelaabe 6bee ittoyee to kasu

too, ngaddee. 22 Kaa nde doomoobe 6ee njottinoo
ndee, tawaali 6een e ley kasu 0o. Be mbirfitii, be
kaaltani waalde Saahiibe 6ee, 6e mbii:

23 —Min tawii kasu oo ana uddii ana sokii,
doomoobe bee ana ndarii sella ana pewtondiri
e dame dee, kaa nde min udditinnoo ndee, min
tawaali fay gooto ley too.

24 Nde mawdo doomoobe Suudu Dewal
Mawndu oo e hooreebe yottinoote sadaka bee
nani dum ndee, 6e mbemmbaa ko dum foti
laataade. 25 Nden neddo gooto wari, humpiti
be, wii:

—Worbe 6e udduno-don kasu bee, annii ndarii
ley Suudu Dewal Mawndu too, ana njanngina
yimoe!

26 Nden, mawdo doomoobe oo yaadi e
doomoobe, ngartiri nelaabe bee. Kaa be ngadiraali
dum doole sabi ebe kula pati yimbe mbedoo be
kaaye.

27 Nde b6e ngartiri 6een ndee, be ndarni dum'en
yeeso waalde Saahiibe bee. Jottinoowo Sadaka
Mawdo oo lamndii be, 28 wii:

—Min ndaalinoke on daaloore sattunde, pati
njannginon haala gorko oo. Kaa onon on caakii
waaju moodon oo ley Urusaliima. Kasen duu,
odon njidi min ngoytiree gorko oo.

29 Piyeer e nelaabe bee njaabii, mbii:

—Neddo ana haani dowtanaade Laamdo faa
bura no dowtirantoo yimée nii. 30 Laamdo
njaatiraabe meeden wuurtinii Iisaa mo tontu-
don e leggal so mbar-don dum oo. 31 Kanko
Laamdo teddini so toowni, so joyyini bannge
muudum paamo, wadi mo hooreejo, wadi mo Kisi-
noowo faa o hokka Israa'iilankoobe no tuubira,
yalla ana keba yaafeede luutti. 32 Minen ngoni
seedee'en kabaaruuji dii, minen e Ruuhu Ceniido
mo Laamdo hokki 6een dowtaniibe dum.

33 Nde 6e nani dum ndee, 6e mbilaa sanne, 6e
ndawridi no 6e mbarda 6een. 34 Gorko jeyaado
e waalde Farisa'en biyeteedo Gamaliyel, janngi-
noowo Sariya Muusaa, teddudo e yimbe fuu, im-
mii darii hakkunde waalde Saahiibe bee, yamiri

nelaabe bee njaltinee seeda. 35 Caggal dum, o wii
be:

—Israa'iilankoobe, ndeenee ko'e mon e bee
yimbe e ko anniyi-don wadude koo. 36 Tewdas
pbanngiino ko booyaali. Omo jogorinoo hoore
makko won no o foti. Ko waarata e yimbe teemede
nayon ana njokkunoo e makko. O waraama,
jokkunoobte e makko bee fuu caakike, fay gooto
heddaaki. 37 Caggal makko, Yahuuda Galilinke
oo wariino wakkati limgal, yimbe heewbe njokKkii
e makko. O halkike kanko duu, jokkunoobe e
makko bee fuu caakike. 38 Jooni, mido haalana
on: ngoortee bee yimbe, celon e mabbe. Sabi
SO anniyaaji mabbe e golle mabbe to yimbe iwri,
firritoto. 39 Kaa so nii tawii to Laamdo iwri, on
mbaawaa sakkaade dum. Kaybee, pati on luuttu

Laamdo!
40 Waalde Saahiibe bee njabi dabare makko.

Be nodditi nelaabe bee, be pii dum'en, be ndaalii
dum'en pati kaala haala innde Iisaa kasen, be
njoppiti dum'en. 41 Nelaabe 6ee iwi yeeso waalde
Saahiibe bee. Be ceyii sabi Laamdo ana teddini be,
ko yimbe koyni be saabe Iisaa koo. 42 Gila dum
wadi, be keraali e waajaade e jannginde Kabaaru
Lobbo haala Iisaa Almasiihu ley Suudu Dewal
Mawndu nduu e ley galleeji.

6

Noworbenjeddon cubiraafaamballanelaabe bee

1 E deen balde, tawi taalibaabe b6ee ana
beydoo heewde, Yahuudiyankoobe haaloobe
yunaninkoore  ngullanii ~ Yahuudiyankoobe
haaloobe ibaraninkoore, sabi rewbte mum'en
talka'en b6e worbe mum'en maayi bee
njakkantaake hiraande so yimbe fuu ana

njakkanee. 2 Nelaabe sappo e didon 6ee noddi
jamaa goondinbe oo fuu, mbii:

—Minen, yoppude konngol Laamdo, min
kiinnoo jakkaade hiraande, sellantaa min.
3 Sakiraabe, cubee hakkunde moodon worbe
njeddon anndiraabe gikku lobbo, heewbe Ruuhu
Ceniido e caahu, faa min keettina dum'en e oon
golle. 4 Minen kaa, accon min kiinnoo wadude
duwaawu e waajaade konngol Laamdo.

> Haala kaa weli goondinbe bee fuu. Nden
be cubii Eciyen, gorko goondindo keewdo Ru-
uhu Ceniido oo, kapum e Filipa e Porokor e
Nikanor e Timon e Parmenas e Nikolas, jeyaado
Antiyokiya naatudo e diina Yahuudiyankoobe oo.
6 Be ndarnaa yeeso nelaate 6ee. Been pawi juude
muudum'en e dow mabbe, nduwanii be.

7Konngol Laamdo ana yaaja yaade, taalibaabe
ana beydoo heewde sanne e ley Urusaliima. Yotti-
noobe sadaka heewbe ngoondini lisaa.

No Eciyen nanngiraa

8 Eciyen, keewdo moyyere e baawde Laamdo
00, ana wadannoo kaayde e taagumansaaji mawdi
hakkunde yimé6e. 9 Kaa won yoga e jeyaabe e waa-
jordu wiyeteendu waajordu rimdinaabe, kapum
e iwbe Sireene e Aleksandiri e Silisi e Asiya,
immaniibe mo ana ndukida e makko, 10 kaa b6e
ndonkii jaalaade mo saabe omo haaldira e mabbe

hakkilantaaku e Ruuhu. 11 Nden 6e kaaldi e
yimbe yalla ana mbiya nanii omo yenna Muusaa e

Laamdo. 12 Nii 6e njirkitiri jamaa oo e mawbe bee
e dunkee'en Sariya bee. Nden, be nanngi Eciyen,



Golle Nelaabe 6:13 Xix Golle Nelaabe 7:7

be nabi dum to waalde Saahiibe too, 13 6e ngaddi
seedee'en peneebe, ana mbiya:

—O0o0 gorko noottaali yennude Suudu Dewal
Mawndu nduu, o0 7yoottaali yennude Sariya
Muusaa. 14 Min nanii omo wiya Iisaa
Nasaraatunke oo wurjinan suudu nduu, waylita
aadaaji di Muusaa daldi en dii.

15 Saahiibe joodiibe ton 6ee fuu puttini Eciyen
gite, njii yeeso makko ana wa'i no yeeso malaa'ika

nil.
7

No Eciyen waajorii

1Nden Jottinoowo Sadaka Mawdo oo lamndii:

—Ko be mbii koo, hono non worri naa?

2Eciyen jaabii, wii:

—Sakiraabe e baabiraabe, accee hakke, ketti-
nee! Laamdo teddudo oo bannganii njaati meeden
Ibarahiima nde wonnoo leydi Mesopotamiya,
fade muudum hodoyde Haran, 3 wii dum: «Eggu
e leydi maa e suudu baam maa, njahaa e leydi
ndi kollan-maa-mi ndii.»* 4 Nden Ibarahiima iwi
leydi Kaldiya, yehi hodoyi Haran. Caggal maayde
baam mum, Laamdo eggini dum don, waddi dum
e ndii doo leydi, ndi kodu-don e muudum joonin
ndii. 5 Laamdo hokkaali mo e leydi ndii fay
taabannde, kaa fodii hokkude mo ndi, ndi laatoo
halal makko, kanko e iwdi makko, fay so taweede

o walaa biddo tafon. 6 Annii ko Laamdo wii: «Iwdi
maa feran joodoyoo leydi jananndi, maree, torree

duubi teemede nay. 7 Kaa lenol marngol 6e ngol,
mi jukkan dum'en. Caggal dum, be njaltan, be

* 7:3 Puddoode 12.1

ndewa kam e 00 doo nokku.»T 8 Nden Laamdo
nanngondiri e Ibarahiima aadi. Taadagol laatii

finnde aadi ndii. Hono non, Ibarahiima hebi
Isiyaaka, taadi dum nde hebunoo balde jetti. Hono
non Isiyaaka taadiri Yaakuuba, hono non Yaaku-
uba duu taadiri 6i6be muudum sappo e didon,
laatiibe njaatiraabe leni sappo e didi bee.

9 Njaatiraabe bee kaasidii Yuusufu, cootti dum
Misira. Kaa Laamdo ana wondi e makko, 10 hinnii
mo e torraaji makko fuu, hokki mo moyyere e
hakkilantaaku yeeso Fira'awna kaananke Misira
00. Oon wadi mo o dawranoowo galle muudum
e Misira fuu. 11 Nden yolbere wadi ley Misira
e Kanaana fuu. Billaare mawni faa njaatiraabe
meeden ndonki nguure. 12 Nde Yaakuuba nan-
noo namri ana Misira ndee, neli ton njaatiraate
meeden. Be ngarti, 6e njehi kasen. 13 Nden Yu-

usufu anndintini sakiraabe muudum b6ee hoore
mum. Suudu baaba Yuusufu duu banngani

Fira'awna. 14 Nden Yuusufu neli noddanee baam
mum Yaakuuba e koreeji muudum fuu, be ca-

pande njeddon e njoyon neddo. 15 Yaakuuba
nootoyii Yuusufu Misira. O maayi ton, kanko e
njaatiraabe meeden 6ee. 16 Be nabtaa Sikem, 6e
iraa e yanaande nde Ibarahiima soodunoo e bitbe
Hamor to Sikem too kaalisi cardi.

17 Nde fodoore nde Laamdo fodannoo Ibarahi-
ima badinoo yottaade ndee, Ibaraninkoobe keewi

ley Misira. 18 Oon wakkati, kaananke goddo

mo anndaano Yuusufu laamii Misira. 19 Oon
kaananke hiili lenol meeden, torri njaatiraabe

meeden faa tilsini 6e 6e njoppa cukaloy mabbe

T 7:7 Puddoode 15.13-14

yalla ana maaya. 20 Ley oon wakkati, Muusaa
fini, laatii moy-naro sanne. O muyninaa lebbi tati
e galle baam makko. 21 Nde o tippaa ndee, 6ii
Fira'awna debbo hoocciti mo, jogorii mo biyum.
22Hono non Muusaa janngiri annde Misirankoo6te
fuu, o laatii barkaani haalaaji e golleeji.

23 Nde Muusaa hebunoo duubi capande nay
ndee, anniyii faabaade sakiraabe muudum 6i66e
Israa'iila. 24 O yii Misiranke ana toona gooto
mabbe, o yobtii ko neddo makko oo toonaa koo, o
fii Misiranke oo, o wari dum. 25 O sikkuno saki-
raabe makko bee paaman Laamdo ana hisinira
dum'en saabe makko, kaa 6e paamaali. 26 Janngo
muudum o forri e didon mab6be ana kaba. O yidi
rewrintinde 6e, o wii: «Gidiraabe am, onon, on
sakiraabe! Ko waddondiri on?» 27 Non toonudo
tanaa muudum oo dunyi mo, wii: «Homo wadu
maa hooreejo naa caroowo amen? 28 Dum nee a
muuydo warde kam no mbarduno-daa Misiranke

oo keenen nii?»¥ 29 Muusaa dogiri saabe konngol
ngol, feri, yehi leydi Madiyan. O hebi ton 6ibbe

worbe didon.
30 Nde mo hibbinnoo ton duubi capande nay

ndee, malaa'itka banngani mo e ley metangal
wuutuure hubboore ley ladde jeereende bannge
waamnde haayre wiyeteende Siinaayi. 31 Nde
Muusaa yii dum ndee, haaynaa e ko yii koo. Omo
battitoo faa mo yeewa, nii daande Joomiraado wii:
32 «Miin woni Laamdo njaatiraabe maa, Ibarahi-
ima e Isiyaaka e Yaakuuba.» Muusaa darii ana
sippa, huli yeewde. 33 Joomiraado wii mo: «Boorta

} 7:28 Pergu2.11-14

pade maa, sabi nokku do ndari-daa doo yo leydi
seniindi. 34 Mi yii torra kewtiido yimbe am bee
to Misira, no dum foti naawde, mi nanii boytaali
mabbe, mijippiima faa mitonngita be. Joonin, war
mi nele Misira.»$

5 Muusaa mo b6e calanii so be mbii: «Homo
wadu maa hooreejo naa caroowo?» 00 Laamdo

neli, so wadi dum ardiido e kisinoowo, saabe
malaa'ika panngannoodo dum e ley wuutuure
oo. 36 Kanko yaltini 6e, o wadi kaayde e taagu-
mansaaji ley leydi Misira e ley maayo Maaliya e
leyladde jeereende duubi capande nay. 37 0o woni

Muusaa biido bibbe Israa'iila: «Laamdo nelan e
mon annabaajo hono am, sakiike mon.» 38 Kanko

wondi e malaa'ika kaaldunoodo e makko to
waamnde haayre wiyeteende Siinaayi, kanko

wondi e njaatiraabe meeden nde 6e moobtinoo
ley ladde jeereende ndee, kanko hebi konngi gu-
urnooji faa o hokka en.

39Kaa njaatiraabe meeden njabaali dowtanaade
mo. Be calanii mo, hakkillaaji ma6be mbirfii
Misira, 40 6e mbii Haaruuna: «Wadan en tooruuji
ardotoodi en, sabi en anndaa ko hewtii Muusaa
jaltinnoodo en leydi Misira 00.»™ 41 E ley deen
nalaade b6e tafi tooru suuriindu suura gahel, be
ngadani ndu sadaka, be ceyorii golle juude mabbe.
42 Laamdo duurtii 6e, yoppiri 6e rewde koode
kammu, hono no winndiraa e dewtere annabaabe
nii:
«Hey suudu baaba Israa'iila!
Duubi capande nay di ngadu-don ley ladde

jeereende dii,

§ 7:34 Pergu 3.1-10 * 7:40 Pergu 32.1

on ngadanii kam sadakaaji kirsamaaji naa?
43 On ngadaali. On ndoondiima hukkum tooru
Moloko,
kanum e hoodere tooru moodon Refan,
nate de moyyin-don faa cujidanon dum'en!
Dum wadi so mido eggina on,
faa nabe-don caggal Baabila.»T

44 Eciyen jokkini hen:

—Njaatiraabe meeden bee ana njoginoo
hukkum seedaaku ley ladde jeereende. Oon
hukkum moyyiniraama hono no Laamdo
tinndiniri Muusaa nii. 45 Njaatiraabe meeden
ndoni hukkum oo. Be eggidi e makko wakkati
mo Yosuwa ardii be, be naanni mo leydi ndi be
teeti leni di Laamdo ribbi dii. Dum worri non faa
jamaanu Daawuuda. 46 Daawuuda hebii moyyere
Laamdo, o naagii dum yalla omo yarranee mo

mahana Laamdo Yaakuuba hodorde. O hebaali.
47 Suleymaana, kapum mahi ndu. 48 Kaa Laamdo

Toowdo oo joodataako e cuudi di yimbe ngollj,
hono no annabaajo wiiri nii:
49 «Joomiraado wii:
Kammu yo joodorgal am,
leydi yo njaabirdi koyde am.
Suudu hondu mahanton kam?
E nokku homo powtintoo-mi?
50 Tama wanaa miin tagiri kulle dee fuu baawde
am?»t
51Eciyen jokkini hen, wii:
—Onon tiidube ko'e, yoorbe berde, pahinkiniibe,

abada odon calanii Ruuhu Ceniido oo hono no
njaatiraabe moodon 6ee nii. 52 Homo woni

T 7:43 Amos 5.25-27 I 7:50 Esaaya 66.1-2

annabaajo mo njaatiraabe moodon torraali dum?
Be mbarii ardinoobe haalde haala garol Poocci-
tiido, mo onon e ko'e mon njammbi-don, so mbar-
don dum jooni 00, 33 onon hebube Sariya Muusaa
mo malaa'ika'en njippini so njokkaali dum bee.

No Eciyen wardiraa kaaye

>4 Nde Saahiibe bee nannoo dii haalaaji ndee,
be tikki faa be ndarii ebe fattanoo mo ebe picca
pedeeli. 35> Kaa kanko kebbinaado Ruuhu Ceniido
00, o tiggitii kammu, o yii teddeengal Laamdo, o
yii lisaa ana darii naamo Laamdo. 56 O wii:

—Yeewee! Mido yiya kammu ana udditii, Bii
Neddo ana darii paamo Laamdo!

57 Be fuu be ngulli semmbe, 6e cukki noppi
mabbe, be ndiirani mo, >3 fe njaltini mo ngal-
luure ndee, be mbedii mo kaaye. Seedee'en
bee boortii saayaaji muudum'en, njoyyini ban-
nge koyde jokolle biyeteedo Sool. 59 Ebe mbedoo
Eciyen kaaye forri omo naagoo Laamdo omo wiya:

—Iisaa Joomiraado, jabba yonki am!

60 Ndennoo, o diccii, o wulli faa toowi, o wii:

—Joomiraado, pati rewta be e dii luutti!

Nde o haalnoo dum ndee, 0 maayi.

1So00l ana yarrii ko 6e mbari Eciyen koo.

Oon pnalooma, torra mawdo hewtii deental
goondinbe to Urusaliima too. Be fuu be caakii ley
leyde Yahuudiya e Samariya, so wanaa nelaabte
bee. 2Worbe hulbe Laamdo iri Eciyen, mboyi dum
bojji mawdi sanne. 3 Kaa Sool tewtii timminde

deental goondinbe ngal. Omo naata cuudi, o nan-
nga worbe e rewbe, o daasa dum'en, o uddoya
dum'en kasu. 4Kaa saakinoobe bee naati e yiilaade
ana mbaajoo Kabaaru Lobbo oo.

No Filipa waajorii Kabaaru Lobbo oo ley leydi
Samariya

> Filipa yehi e ngalluure wonnde ley leydi
Samariya, waajii e haala Almasiihu. 6 Be fuu
be kettinii ko Filipa waajotoo koo faa gasi, be
njii taagumansaaji di o wadi dii. 7 Sabi laddaabe
heewbe, seydaani'en muudum'en njaltiri gullaali
mawdi. Bonnguube heewbe e layoobe cellii. 8 Dum
laatanii ngalluure ndee seyo manngo.

9 Gorko biyeteedo Simon ana wonnoo e ngal-
luure ndee. Omo gollannoo ndaggadaaku, omo
haaydinannoo Samariyankoobe sanne, omo jo-
gorinoo hoore makko won no o foti. 10 Be fuu ebe
njarranii mo, gila suka faa mawdo, be mbii:

—O0o0 gorko woni mo Laamdo lubii baawde
biyeteede «Baawde mawde».

11 Be njokkii mo ko 6ooyi saabe omo
haaydinannoo be e bidiga makko. 12 Kaa
nde Filipa waajinoo 6e Kabaaru Lobbo haala
Laamu Laamdo e haala Iisaa Almasiihu ndee,
be ngoondini, worbe e rewbe fuu lootaa lootogal
batisima. 13 Simon e hoore muudum goondini,
kapum duu. Nde o batisaa ndee, o takkondiri e
Filipa, o haaynaa nde o yiinoo taagumansaaji e
kaayde mawde gadaade dee.

14 Nelaabe wonbe Urusaliima b6ee nani
Samariyankoobe ngoondinii konngol Laamdo.
Be neli e muudum'en Piyeer e Yuhanna. 15 Nde

been njottinoo ndee, nduwanii be yalla ebe keba
Ruuhu Ceniido, 16 sabi Ruuhu Ceniido jippaaki e
fay gooto e mabbe tafon. Saabe Iisaa Joomiraado
00 tan be mbatisiraa. 17 Nden Piyeer e Yuhanna
pawi juude muudum'en dow mabbe so be Kkebi
Ruuhu Ceniido.

18 Nde Simon yii Piyeer e Yuhanna ana pawi
juude muudum'en dow mabbe ana ndokka 6e Ru-
uhu Ceniido ndee, waddani 6e kaalisi, 19 wii:

—Ndokkee kam miin duu deen baawde yalla mo
paw-mi juude am e dow muudum fuu ana heba
Ruuhu Ceniido.

20 Nii Piyeer jaabii mo, wii:

—Yo Laamdo halke, aan e kaalisi maa, sabi a

miilii dokke Laamdo ana coottitiree kaalisi! 21 A
walaa gedal, a walaa yolannde e ley haala kaa,

sabi bernde maa fooccitanaaki Laamdo. 22 Tuubu,
iw e bonannda maa 00, naago-daa Joomiraado
yaafe ko miilataa koo. 23 Sabi mi yii ma a 6aleejo
yonki, bonannda maa jaalike ma.

24 Simon jaabii, wii:

—Naaganee kam Joomiraado pati fay huunde e
ko mbii-don koo hewtoo kam.

25 Caggal ko be ceettii so 6e mbaajii konngol
Joomiraado ngol koo, Piyeer e Yuhanna mbirfitii
Urusaliima. E laawol ngol, 6e mbaajii Kabaaru
Lobbo oo e geelle Samariya keewde.

No Filipa batisiri howruujo kaananke Ecopii

26 Malaa'ika Joomiraado wii Filipa:

—Imma, yaaru baleeri, laawol iwrungol
Urusaliima so ana fa'i Gaaja, kanngol ngol
jeewnugol.

27 0 immii, o yehi. Nden o tawi gorko
Ecopiyanke, howruujo kaananke debbo Ecopii
biyeteedo Kandaake, yehiino Urusaliima
juuroyaade.  Kanko haybata beembal jawdi
kaananke debbo 0o. 28 Nde o wirfitinoo ndee, omo
joodii e wotoro makko, omo jannga ley dewtere
annabi Esaaya. 29 Ruuhu wii Filipa:

—Batta, sawnda wotoro oo.

30 Filipa dogi hewtii mo, nani omo jannga
dewtere annabi Esaaya, wii mo:

—Ada faama ko njanngataa koo naa?

31 Gorko oo jaabii, wii:

—Hono paamiran-mi so fay gooto firritanaali
kam?

O ndaardi Filipa abba jooddoo e makko. 32 Dee
aayaaje o janngannoo e dewtere ndee:

«0 nabiraa hono no mbaalu kirsoyteedo nii.

E no njawdiri deyyirta yeeso kesoowo dum
nii,
hono non o deyyiri.

33 Leydinkinaare makko bonni sareede makko.
Homo waawi jantaade janta iwdi makko?
Sabi o mursinanaama yonki makko ga aduna

gaa.»*

34Howruujo oo wii Filipa:

—Mido ndaarde, haalanam homo annabaajo
oo haalata haala muudum, hoore muudum naa
goddo?

35 Non Filipa jaabii, yeewi binndi dii, waajii mo
Kabaaru Lobbo haala Iisaa. 35 E6e njokki laawol
mabbe ngol faa be njii ndiyam. Howruujo oo wii:

* 8:33 Esaaya 53.7-8

—Ndiyam annii! Ko hadata kam looteede looto-
gal batisima? [ 37 ]

38 O yamiri wotoro oo daroo. Be didon fuu 6e
njippii, be ndegii e ndiyam dam. Filipa batisi
mo. 39 Nde 6e yeentunoo ndiyam dam ndee, Ru-
uhu Joomiraado diwtii Filipa. Howruujo oo yi-
itaali mo kasen, jokkiri laawol muudum seyo.
40 Filipa tawoyaa Ajootus. Gila don faa Kaysariya,
ngeenndi fuu ndi mo wari e muudum, o waajoto
Kabaaru Lobbo oo.

9
No Sool tuubiri
1Sool ana heddii e gidoraade taalibaabe Joomi-

raado bee waran be. O yehi to Jottinoowo Sadaka
Mawdo. 20 ndaardi dum talki yamiroore naan-
nooji mo cuudi baajordiYahuudiyankoobe gondi
Damas, yalla so o tawii ton yimbe jokkube laa-
wol Iisaa, worbe naa rewbe, o nannga dum'en, o
hab6ba, o naba Urusaliima. 3 Nde o yahunoo faa o
badili Damas ndee, wakkati gooto fooyre iwri dow
kammu filii mo. 4 O saami e leydi, o nani daande
ana wiya mo:

—Soo0l, Sool, ko saabii so ada torra kam?

50 lamndii:

—Aan homo, gido Laamdo?

Jaabu wari e makko:

—NMiin Iisaamo torru-daa oo. $Immanaatueley
ngalluure ndee. Be kaalante ko kaan-daa wadude.

T 8:37 E dereeji booydi dii, yoga ana beyda aaya 37:Filipa wii: —So
tawii ada goondiniri bernde laabunde, walaa ko hadete batiseede.
O jaabii, o wii: —Mido goondini Iisaa Almasiihu woni Bii Laamdo.

7 Worbe wondube e makko bee, nanii daande
ndee kaa njiyaali fay gooto. Be ndarii, be mugaa.
8Soolimmii e leydi, darii ana futtini gite muudum,
kaayiyataa fay huunde. Nden o dowaa, o naannaa
Damas. 2 O wadi balde tati o bumdo, o paamaali o
yaraali.

10 Taalibbo biyeteedo Ananiyas ana wonnoo
Damas. Joomiraado noddi dum ley koydol, wii
dum:

—Ananiyas!

O jaabii, o wii:

—Haa, Joomiraado.

11Joomiraado wii mo:

—Imma yaaru Bolol Dartiingol, naataa galle
Yahuuda, ndaartaa gorko biyeteedo Sool, jeyaado
Tarsus, sabijooni omo wondie wadude duwaawu.
12 0 yii e ley koydol gorko biyeteedo Ananiyas ana

naata, ana fawa juude muudum e makko, yalla
omo wumta.

13 Ananiyas jaabii, wii:
—Joomiraado, mi narrii yimbe heewbe haala
00 gorko e torraaji keewdi di o wadi seniibe

maa wonbe Urusaliima bee. 14 O wardii doo
e yamiroore hooreebe yottinoobe sadaka, faa o

habba noddoobe innde maa fuu.

15Joomiraado wii mo:

—Yaa wadoy no mbii-mi nii, sabi oo gorko cubii-
mi faa anndina yimb6e innde am. O waajoo dum
leni e kaanankoobe, kapum e 6i66e Israa'iila. 16 Mi
hollan mo no tilsiri mo torriree torraaji keewdi
saabe am.

17 Nden, Ananiyas yehi, naatoyi suudu nduu,
fawi juude muudum e makko, wii:

—Sakiike am Sool, Joomiraado men Iisaa
panngannoodo ma e laawol ngardanno-daa
ngol oo, nelii kam faa mbumtaa, keewaa Ruuhu
Ceniido.

18 Oon wakkati fuu, huunde wa'unde no
kobbaaje nii hobbitii e gite Sool, 0 wumti, o immii,
o lootaa lootogal batisima. 19 O paami, o warti

e noone makko. O heddodii e taalibaabe wonbe
Damas bee balde seeda.

No Soolwaajorii kabaaru Iisaa ley Damas

20 Sool henii law fuddi waajaade haala Iisaa
ley cuudi baajordi. O wii kapum jaati woni Bii
Laamdo. 21 Hettintonoobe mo 6ee fuu kaaynaa,
mbii:

—Wanaa  kanko  wonnoo _ torrannoodo
goondinbe Iisaa wonbe ley Urusaliima 6ee naa?
Wanaa faa o hatba goondinbe o naba dum'en to
hooreebe yottinoobte sadaka waddi mo doo naa?

22 Ana booya fuu Sool ana beydoroo soobee
e ley waaju mum oo, faa dum wemmbi Yahu-
udiyankoobe wonbe Damas 6ee fuu, o labbinani be
Iisaa woni Almasiihu oo.

23 Nalaade njehi, ngarti, Yahuudiyankoobe
ndawridi faa mbara Sool. 24 Sool humpitii dabare
mabbe 00. Jemma e nalooma ebe kayba dame
ngalluure ndee pati o yalta, yalla ebe keba no be
mbarda mo. 25 Jemma gooto taalibaabe makko
bami mo, ngatti mo e sagiire, kabbi hen boggol,
njawtini mo tatawol piliingol ngalluure ndee
ngol.

No taalibaabe wonbe Urusaliima kebiri
hoolaade Sool

26 Nde Sool warnoo Urusaliima ndee, yidi
takkaade e taalibaabe Iisaa bee, kaa be fuu ebe
kula mo, 6e koolaaki yalla o laatike taalibbo Iisaa
jaati jaati. 27 Nden Barnabas nabi mo to nelaabe
bee too, haalani dum'en no o yiiri Joomiraado oo
ana haalda e makko e laawol ngol, e no o waajorii
haala lisaa to Damas too e cuusal. 28 Caggal
dum, Sool wondi e mabbe, ana naata ana yalta
ley galleeji mabbe Urusaliima, ana waajoroo
haala Joomiraado kaa cuusal. 29 Omo haalda e
Yahuudiyankoobe haalannoobe yunaninkoore
bee, omo yeddondira e mabtbe, jaka been ana

tewtannoo no mbarda mo. 30 Nde deental
goondinbe ngal annditinnoo dum ndee, nabi Sool

Kaysariya. Caggal dum, be neli mo Tarsus.

31 Nii deental goondinte ngal hebiri jam ley
Yahuudiya e Galili, kapum e Samariya fuu.
Ngal niibi, ngal wattiniri kulol Joomiraado, ngal
beydorii heewde saabe ballal Ruuhu Ceniido.

No Piyeer golliri kaayde ley geelle biyeteede

Lidda e Yoppe

32 Piyeer ana yiilotonoo e ley leydi ndii fuu, o
jippanii seniibe wonb6e Lidda 6ee duu. 33 O tawi
ton gorko nawdo mo terde muudum fuu mbaati,
biyeteedo Ayneyas. Wadii duubi jetti ana lelii.
34 Piyeer wii mo:

—Ayneyas, lisaa Almasiihu sellinii ma! Imma,
moyyintin lelnde maa!

Oon wakkati fuu o immii. 35 Wonfe Lidda e
feeyo Saron fuu njii mo, tuubani Joomiraado.

36 Taalibbo debbo biyeteedo Tabita ana won-
noo Yoppe. Tabita woni Dorkas e yunaninkoore,

maanaa mum yo lewla. Omo golla golleeji lobbi,
omo wadana misikiina'en moyyere. 37 E deen
balde o nawi, o maayi, o lootaa, o lelnaa dow
sooro tafon. 38 Nde wonnoo Yoppe woddondiraa
e Lidda, taalibaabe bee nani Piyeer ana ton, neli
worbe didon ndaarda mo o yottoo dum'en law.
39Piyeer immii, yaadi e mabbe. Nde yottinoo ndee,
be nabbini dum dow sooro too. Rewbe talka'en be
worbe mum'en maayi bee fuu battii dum ndarii
ana mboya, ana kolla dum forgooji e dollokaaji
di Dorkas no'unoo nde wondunoo e muudum'en
ndee. 40 Piyeer yaltini yimé6e 6ee fuu, diccii, ana
duwoo. Caggal dum, yeeccitii e maaydo 00, wii:

—Tabita, imma!

Non Tabita feerti gite muudum, yii Piyeer,
joodii. 41 Piyeer nanngi junngo makko, immini
mo. Caggal dum, o noddi seniibe bee e rewbe
talka'en bee, o holli dum'en Tabita yo guurdo.
42 Dum nanaa e ley Yoppe fuu, heewb6e ngoondini
Joomiraado. 43 Piyeer fabbi Yoppe balde kuurde e
galle nobboowo guri biyeteedo Simon.

10

No Piyeer noddiraa to suudu Korneliyus too

1 Gorko biyeteedo Korneliyus ana wonnoo
Kaysariya. O hooreejo konu biyeteedo Italiyanke.
20 kuppididdo e diina, kanko e koreeji makko fuu
be hulbe Laamdo. Omo sakkoo Yahuudiyankoobe
sadakaaji keewdi, omo paagoo Laamdo wakkati
fuu. 3 Kiikiide gooto hono wakkati sallifanaa
buubudo, o hebi holleede, o yii malaa'ika ana
naata ley suudu makko ana wiya mo:

—Korneliyus!

40 huli faa gite makko paapii, o wii dum:

—Gido Laamdo, kori jam?

Malaa'ika oo wii mo:

—Laamdo jaabanike ma duwaawuuji maa e
sadakaaji maa. > Nel jooni worbe to ngeenndi
Yoppe, nodda biyeteedo Simon, noddirteedo Piy-
eer. 6 Omo jippii galle nobboowo guri biyeteedo
Simon, mo galle muudum heedi e maayo geeci.

7Nde malaa'ika kaaldannoodo e makko oo wit-
tunoo ndee, o noddi golloobe makko didon e sor-
daasi gooto kuldo Laamdo jeyaado e howruube
makko. 8 0 haalani 6e ko malaa'ika oo wii koo fuu,
o neli be Yoppe.

9 Janngo muudum, ebe e laawol. Nde worbe
taton bee battii ngeenndi ndii ndee, tawi Piy-
eer njabbii dow bene muudum wakkati hakkunde
naange faa wada duwaawu. 100 yolbi faa sanne,
omo yidi naamde. Nde 6e moyyinanta mo naamdu
ndee, Laamdo holli mo, 11 o yii kammu uddi-
tike, huunde wa'unde no daddamaare mawnde,
nde cobbuli muudum nay fuu kabbaa, ana rennee
faade e leydi. 12 Sii daabaaji fuu, di koyde nay
e naarooji, kanum e sii pooli fuu ana e mayre.
13Daande wii mo:

—Piyeer, imma, hirsu, naam!

14 Piyeer wii:

—Sawra Joomiraado! Abada mi paamaali ko
harmi naa ko sobi.

15Daande ndee wii mo kasen:

—Pati harmin ko Laamdo senni.

16 Dum wadi non cili tati. Nden daddamaare
ndee nabbintinaa dow kammu.

17 Ko Piyeer hollaa koo, omo miiloo no dum
waawi laatoraade. Tawi e oon wakkati, worbe
be Korneliyus nelnoo 6ee, lamndike galle Simon.
Be ngari, be ndarii e damal ngal. 18 Be noddi, 6e
lamndii yalla Simon noddirteedo Piyeer don jippii.
19 Piyeer ana heddii miilde ko yii koo, faa Ruuhu
wii dum:

—Worbe taton ana tewte. 20 Imma, jippa,
njaadaa e mabbe tawa a sikkitaaki, sabi miin neli
be.

21Piyeer jippii, wii worbe bee:

—Mido nii, miin woni mo tewtaton 0o. Korijam
waddi on?

22 Be njaabii, 6e mbii:

—XKorneliyus hooreejo konu neli min. O
gorko dartiido, kuldo Laamdo, mo lenol
Yahuudiyankoobe fuu seettanii moyyere.
Malaa'ika ceniido yamirii mo min nodde, ngaraa
suudu makko, yalla omo nana waaju maa.

23 Piyeer noddi 6e, silmini be, jippini e galle
muudum.

Janngo muudum, o immii, o yaadi e mabbe.
Yoga e sakiraabe jeyaabe Yoppe njaadi e makko.
24 Fabbi-janngo muudum 6e njottii Kaysariya. Ko-
rneliyus ana tijjinoo 6e, noddi sakiraabe muudum
e yibbe muudum badiibe. 25 Nde Piyeer naatan-
noo ndee, Korneliyus jabbii dum, sujidani dum.
26 Piyeer itti mo e sujuudu nduu, wii:

—Imma, sabi miin duu mi neddo tan.

27Piyeer ana haalda e makko, faa be naati galle
00, tawi ton yimbe heewbe ana moob6tii. 28 O wii
be:

—Odon anndi dagantaako Yahuudiyanke
jokkondira e mo wanaa Yahuudiyanke, naa

naatude suudu muudum. Kaa Laamdo hollii
kam pati mi nanngira fay gooto karmudo naa

cobudo. 29 Dum wadi nde nelan-don kam ndee, mi
warii, mi ujaaki. Dum nee, kaalanee kam, saabe
kodum noddir-don kam?

30 Korneliyus jaabii, wii:

—Hannde woni balde nay, mido wada
duwaawu ley suudu am e oo doo wakkati, faa
gorko mo kaddule jalbooje wari, darii yeeso
am, 31 wii: «Korneliyus, Laamdo jaabanike ma
duwaawuuji maa e sadakaaji maa. 32]Jooni, nel e
ngeenndi mbiyeteendi Yoppe, noddane-daa gorko
biyeteedo Simon, noddirteedo Piyeer. Omo jippii
galle nobboowo guri biyeteedo Simon, mo galle
muudum heedi e maayo geeci.» 33 Dum wadi so
nel-mi noddoye-daa oon wakkati fuu. Ko ngar-daa
koo gasii sanne. Jooni min fuu miden nii yeeso
Laamdo faa min kettinoo ko Joomiraado yamir
maa mbaajo-daa fuu.

34Nden Piyeer fuddi waajaade, wii:

—Jooni mi yii goonga jaati Laamdo burdintaa
yimbe. 35 Neddo kuloowo mo, gadoowo ko fooc-
citii, o yidan dum ko lenol muudum tawaa fuu.
36 Odon anndi konngol ngol Laamdo neldi 6i66e
Israa'iila ngol, ngol ceyniroowol jam hebiraama
saabe Iisaa Almasiihu, kapum woni Joomiraado
yimée fuu. 37 0don anndi ngol konngol kuubungol
leydi Yahuudiya fuu, puddirngol gila Galili, caggal
Yaayaa waajike yo yimbe loote batisima. 38 Odon
anndi no Laamdo suborii lisaa Nasaraatunke oo,
no jippiniri e muudum Ruuhu Ceniido e baawde.

Odon anndi no lisaa yiilorii e nokkuuje fuu ana
golla golleejilobbi, ana sellina wonnoobe e margal

Ibiliisa fuu sabi Laamdo ana wondi e muudum.
39 Minen min seedee'en ko o golli Yahuudiya e

ko o golli Urusaliima fuu. Be 6ili mo e leggal
bardugal, be mbari mo, 49 kaa Laamdo wuurtinii
mo nannde tatabere, banngintini mo hakkunde
amen. 41 Kaa wanaa yimb6e fuu o fanngani. O
bannganii seedee'en be Laamdo adii subaade bee,
minen pnaamdube e makko so njardi e makko cag-
gal wuurtugol makko 6ee. 42 0 yamirii min mbaa-
joo yimbe, min ceettoo kanko woni mo Laamdo
wadi caranoowo wuurbe e maaybe. 43 Annabaabe
fuu ceettanike mo, mbii goondindo mo fuu heban
yaafeede luutti muudum saabe makko.

4 Nde Piyeer waajotoo waaju 00 ndee,
Ruuhu Ceniido jippii e hettintoobe bee fuu.
45 Yahuudiyankoobe goondinbe wardunoobte e
Piyeer bee fuu kaaynaa, no dokkal Ruuhu Ceniido
ngal saakorii e yimbe be nganaa Yahuudiyankoobte
nii. 46 Sabi ebe nanannoo 6een yimée ana kaala
e demde janane ana njetta Laamdo. Nden, Piyeer
jaabii, wii:

47 —Yimbe bee kebii Ruuhu Ceniido hono no

meeden nii. Homo waawi hadude 6e looteede
lootogal batisima?

48 O yamiri 6e mbatisiree e innde Iisaa Almasi-
ihu. Caggal dum, 6e ndaardi mo o fabbana be
balde.

11

No Piyeer jaaborii deental goondinbe gonngal
Urusaliima

1 Nelaabe bee e sakiraabe wonnoobte Yahuudiya
bee nani yimbe be nganaa Yahuudiyankoobe bee
duu kebii konngol Laamdo. 2 Nde Piyeer rjabbunoo
Urusaliima ndee, goondinbe tilsinte taadagol bee
peli dum, 3 mbii:

—A jippike e yimbe be taadaaki, a paamdii e
muudum'en!

4 Nden Piyeer haalani 6e ko wadi koo gila e
puddoode faa e timmoode, wii:

5 —Ngeenndi Yoppe ngonnoo-mi, mido duwoo
faa njii-mi huunde yellitike e am. Huunde wa'unde

no daddamaare mawnde nde cobbuli muudum
nay fuu katbaa, ana rennee iwde e kammu faade

e am. 6 Taykitii-mi nde faa gasi, njii-mi daabaaji
fuu, di koyde nay e kulle ladde e njaarooji e sii pooli
fuu. 7 Nanu-mi daande ana wiya kam: «Piyeer,
imma, hirsu, paam!» 8 Mbii-mi: «Sawra Joomi-
raado! Abada mi paamaali ko harmi naa ko sobi.»
9 Daande dow kammu ndee jaabitii kam kasen,

wii: «Pati harmin ko Laamdo senni.» 10 Dum wadi
non cili tati. Caggal mum, kulle dee fuu njabbintinaa

dow kammu. 11 E oon wakkati, worbe taton
nelaabe e am iwde Kaysariya ngari e suudu do min
ngonnoo doo. 12 Ruuhu Ceniido wii kam mi yaada
e mabbe pati mi sikkitoo fay huunde. Bee doo
sakiraabe njeegom njaadi e am, min naaddisuudu
Korneliyus. 13 O haalani min no o yiiri malaa'ika
darinoodo suudu makko ana wiya mo: «Nel e
ngeenndi mbiyeteendi Yoppe noddane-daa Simon
noddirteedo Piyeer. 14 0 waajete waaju kisinoowo
ma, aan e koreeji maa fuu.» 15Nde puddu-mi waa-
jaade ndee, Ruuhu Ceniido jippii e mabbe hono
no jipporinoo e meeden arannde nii. 16 Nden,

miccitii-mi ngol doo konngol ngol Joomiraado wi-
In00: «Yaayaabatisirannoo ndiyam, kaa onon, on
mbatisirte Ruuhu Ceniido.» 17 So Laamdo fonndii
en e mabbe, hokkii be ko hokkunoo en koo nde
ngoondinno-den Joommen Iisaa Almasiihu ndee,
ndennoo miin, ko ngon-mi so mi hada Laamdo?

18 Nde be nannoo dum ndee, be ndeyyinii, ebe
njetta Laamdo, ebe mbiya:

—Laamdo tuubinii yimbe be nganaa Yahu-
udiyankoobe duu yalla ana keba nguurndam
ngoongaraajam.

No Kabaaru Lobbo waajiraa ley Antiyokiya

19 Yoga e saakiibe saabe torraaji gadudi caggal
maayde Eciyen bee, njehi faa Finikiya e Kiprus
e Antiyokiya. Be mbaajaaki konngol ngol so
wanaa Yahuudiyankoo6e. 20Kaa yoga e goondinbe
iwoobe Kiprus e Sireene naati Antiyokiya ana
mbaajoo Kabaaru Lobbo haala Iisaa Joomiraado
oo hakkunde Yunaninkoobe. 21 Baawde Joomi-
raado ana e matbe. Yimbe heewbe ngoondini,
tuubi, ngarti e Joomiraado.

22 Deental goondinbe wonbe Urusaliima bee
nanikabaaru gadudo Antiyokiya oo, neli ton Barn-
abas. 23 Nde oon yottinoo so yii e mabbe moyyere
Laamdo ndee, seyii, waajii 6e fuu 6e tiinnoo te
tabita e Joomiraado 6ernde laabunde. 24 Barnabas
yo gorko moyyo, kebbinaado Ruuhu Ceniido e
goondinal. Jamaa keewdo goondini Joomiraado
saabe makko.

25 Caggal dum, Barnabas yehi Tarsus faa tew-
toya Sool. 26 Nde o yiiti dum ndee, o nabi dum An-
tiyokiya. Be ngondii e deental goondinbe wonbe

ton bee hitaande hibbere, be njannginii yimbe
heewbe. Taalibaabe wonbe Antiyokiya bee adii
fuu wiyeede yimbe Iisaa.

27 E deen balde, yimé6e loowaabe konngol
Laamdo iwrube Urusaliima ngari Antiyokiya.
28 Gooto e mabbe biyeteedo Agabus, immii, darii,
sapporii saabe Ruuhu yolbere mawnde wadan
ley laamu Roma fuu. Nde wadi e laamu kaananke
mawdo biyeteedo Kalawdiyus.® 29 Taalibaabe
bee anniyii hawrintinde gooto fuu ko waawi, faa
be nelda sakiraabe mabbe wonbe Yahuudiya bee
paabitoroo. 30 Be ngadi dum, 6e neldi ballal ngal
Barnabas e Sool tummba e juude mawbe deental

ton.
12

No goondinbe torriraa

1 Oon wakkati, kaananke biyeteedo Hirudus
fuddi torrude yoga e deental goondinbe ngal. 20
yamiri Yaakuuba sakiike Yuhanna oo wardee
kaafaawi. 3 Nde o yiinoo edum weli Yahu-
udiyankoobe ndee, o nanngi Piyeer duu. Dum
hawri e wakkati iidi mo buuru yuufinaaka. 4 Nde
0 nanngunoo Piyeer ndee, o uddi dum, o yamiri
pelle nay sordaasi'en loomtondira e haybugol
mum, fedde fuu yim6e nayon. O anniyike nabude
dum yeeso yimbe fuu, so iidi Paska oo yabbike.
5 Dum wadi so Piyeer haybaa e ley kasu oo, kaa

* 11:28 Kalawdiyus yo kaananke Roma mawdo joyabo. O laamike
hakkunde duubi 41 e 54 caggal pinaade lisaa. Taariki oon jamaanu
ana holla yolbere mawnde wadiino ley laamu Roma fuu hakkunde
duubi 46 e 48 caggal pinaade Iisaa.

deental goondinbe ngal yoottaali naaganaade mo
Laamdo.

6 Nde Hirudus anniyinoo natude mo ndee,
oon jemma omo daaninoo hakkunde sordaasi'en
didon, omo habbiraa calali didi. Hayboobe damal
kasu oo bee duu ana kayba. 7 Nii malaa'ika
Joomiraado warie makko, suudu nduu fuu fooyni,
memi mo, finndini mo, wii:

—Hepa law, immal!

Non calali dii kumtii, iwi e juude makko, caami.
8 Malaa'ika 0o wii mo:

—Huma kumorgol maa, boorna pade maa.

Piyeer wadiri non. Malaa'ika 0o wii mo:

—Waanda suddamaare maa, njokkaa e am.

9 Piyeer yalti, jokki e makko. O anndaa ko
malaa'itka oo wadata, ana wa'ani mo hono no
koydol nii, kaa dum goonga jaati. 10 Be bettii
kayboowo arano oo, kapum e didabo oo, be njottii
damal njamndi pewtungal e ngalluure ndee ngal.
Ngal udditi hoore maggal yeeso mabbe, be njalti,
be njokki e laawol ngol. Oon wakkati, malaa'ika
0o seerti e makko.

11 Hakkille Piyeer warti, o wii:

—Jooni mi tayorii Joomiraado neli malaa'ika
muudum, faa hisina kam e junngo Hirudus e ko
Yahuudiyankoobe njoonndorinoo mi wadete fuu.

12 Nde hakkille makko jippitinoo ndee, o yehi
galle Mariyama, inna Yuhanna noddirteedo
Marka, ton yimbe heewbe moobtotonoo ana ngada
duwaawu. 13 Nde Piyeer tappunoo damal galle
too ndee, golloowo debbo biyeteedo Rode wari e
damal ngal faa humpitoo. 14 Nde o annditinnoo
daande Piyeer ndee, o yeggiti udditinde damal

ngal no o foti seyaade, o dogi o naatoyi, o humpiti
be Piyeer darii damal sella too. 15 Be mbii mo:

—A kaahaango!

Kaa omo heddii nanngude dum Piyeer. Be mbii
kasen:
—Dum yo malaa'ika makko.

16 Kaa dum fuu Piyeer ana heddii tappude. Nde
be udditinnoo so be njii mo ndee, be kaaynaa
sanne. 170 huncani6e junngo yalla ebe ndeyyinoo,
0 jantanii be no Joomiraado yaltiniri mo kasu, o
Wwii:

—Kaalanee dum Yaakuuba, kanum e sakiraabe
wobbe bee.

Caggal muudum, o yalti, o yehi nokku goddo.

18 Nde finnoo beetee ndee, sordaasi'en 6ee ana
lamndondira hoto Piyeer woni, be mbemmbaa faa
hakkillaaji mabbe keli. 19 Nde Hirudus ndaarnoo
faa nannga mo, so hebaali mo ndee, lamndii hay-
boobe bee nolaatii, yamiri 6e mbaree. Caggal dum,
%{irudus regii Yahuudiya, yehi Kaysariya joodoyii

on.

No Hirudus maayiri maayde bonnde

20 Hirudus tikkani yimée Tirus e Sidon. Been
kaaldi, kawri, ngari e makko. Be adorii Bilastus
howruujo makko oo, 6e kebi hakkille muudum, e
naagii yalla dewral ana wada hakkunde mabbe,
sabi leydi mabb6e ndii e leydi Hirudus etata.

21Sarti mabbe oo yottii, Hirudus 6boornii kaddule
kaananke, joodii dow bimmbeere laamu, haaldi e
mabbe. 22 Yimbe 6ee ngulli, mbii:

—Dum daande laamdo, wanaa daande neddo!

23 Oon wakkati fuu, malaa'ika Joomiraado fii
Hirudus, sabi o jabii teddinireede o Laamdo, tawi
o wanaa. O yumi gildi, o maayi.

24 Kaa konngol Laamdo ngol ana yaara yeeso,
ana beydoo saakaade. 25 Nde Barnabas e Sool
tilinoo e golle muudum'en Urusaliima ndee, 6e
mbirfodii e Yuhanna noddirteedo Marka.

Dawol Pool aranol

13

No Barnabas e Pool cubiraa so nelaa faa ngolla
golle Laamdo

1 Annabaabe e jannginoote ana e ley deen-
tal goondinbe gonngal Antiyokiya ngal. Kambe
ngoni Barnabas e Simeyon noddirteedo Baleejo e
Lukiyus mo Sireene e Manahen, bammbidanoodo
e Hirudus hooreejo leydi oo, kapum e Sool.
2 Nannde wootere ebe ndewa Joomiraado tawi ebe
ngoni e koorka, faa Ruuhu Ceniido wii be:

—Keertanee kam Barnabas e Sool saabe golle
mo noddir-mi be oo.

3 Caggal 6e koorii, 6e nduwike, be pawi juude
mabbe e dow been, be njoppiti dum'en ndawi.

4 Nii Ruuhu Ceniido neliri 6e, 6e ndegii e Se-
lewkiya, be naati laana geeci be peewi Kiprus.
> Nde b6e njottinoo Salamis ndee, be mbaajii
konngol Laamdo ngol ley cuudi baajordi Yahu-
udiyankoobe. Ebe ngondi e Yuhanna (noddirteedo

Marka) ana faaboo 6e. 6 Nde 6e taccunoo ruunde
ndee so 6e njottii Pafos ndee, be tawi ton daggada

Yahuudiyanke biyeteedo Bar-lisaa, jaaroowo yo
annabaajo, 7 howruujo Segiyus Pool. Oon yo

kaananke hakkilante, caahiido. O noddi Barn-
abas e Sool sabi ana yidi nande konngol Laamdo
ngol. & Kaa Elimas daggada oo yo calaniido be,
omo tewta bonnitidde goondinal kaananke oo.
(Maanaa Elimas woni daggada.) 9 E ley dum, Sool
biyeteedo kasen Pool kebbinaado Ruuhu Ceniido
oo futtini mo gite, 10 wii:

—Bii Ibiliisa! Aan keewdo jammba e njiibdu,
gano ko moyyi fuu! A seerataa e oonude laawi
Joomiraado pooccitiidi dii naa? 11 Jooni jukkungo
Joomiraado saaman e maa, a wuman, a yiyataa
naange faa sarti cartaado oo yottoo.

Oon wakkati fuu, gite makko ngadi mbumm-
baalu, de nibbi, omo wummbiloo, omo tewta
dowoowo. 12 Nde kaananke oo yiinoo ko wadi
koo ndee, goondini Iisaa, haaynaa e ko nani haala
Joomiraado kaa koo.

No Pool wagajorii ley ngalluure Antiyokiya ley
leydi Pisidiya
13 Pool e yaadube e muudum naati laana geeci
ngalluure wiyeteende Pafos, peewi Perge ley leydi
Pamfiliya. Don Yuhanna Marka seerti e mabbe,
wirfitii Urusaliima. 14 Be yabbii Perge, 6e ngari
Antiyokiya ley leydi Pisidiya. Be naati waa-
jordunalaande fowteteende, be njoodii. 1> Caggal
janngeede Sariya Muusaa e annabaabe, hooreebe
waajordu nduu bee neli e mabbe, mbii:

—Sakiraabe, so won ko mbaajoto-don yimée
bee, kaalee.

16 Pool immii, hunci junngo muudum, wii:

—Israa'iilankoobe e hulbe Laamdo wobbe, ketti-
nee: 17 Laamdo Israa'iilankoo6e oo subiima njaati-
raabe meeden, teddinii lenol mabbe nde ngol
hodoyi leydi Misira ndee, kasen yaltiniri 6e ton
baawde muudum. 18 O mupanii* 6e ko foti duubi
capande nay e ley ladde jeereende. 19 Caggal
o halkii leni jeddi e ley leydi Kanaana, o hokki
ndi yimbe makko ndona ndi. 20 Edum waara e
duubi teemede nay e capande joy. Caggal dum, o
hokki be saroobe faa jamaanu annabi Samuyila.
21Nde dum bettii ndee, 6e naagii Laamdo hokka be

kaananke. Laamdo hokki 6e Sawul 6ii Kis iwdo e
lenol Bepamin. Oon laamii 6e duubi capande nay.

22 Nden Laamdo 6oorti Sawul, lammini Daawu-
uda, mo o haali haala muudum so o wii: «Mi hebii
Daawuuda bii Yessa gorko 6uubinoowo bernde
am, gadoowo sago am.» 23 E iwdi makko Laamdo
yaltini Iisaa, kisinoowo Israa'iila no fodirnoo nii.
24 Fade lisaa warde, Yaayaa waajinoke lenol Is-
raa'iila fuu yo tuubu, lootee lootogal batisima.
25 Kasen, nde Yaayaa timminta golle muudum
ndee, wiino: «Mi wanaa mo miilaton ngon-mi
0o. Kaa mo mi fotaa fay e humtude 6oggi pade
muudum ana wara caggal am.»

26 Sakiraabe, onon iwdi Ibarahiima e 6een hulbe
Laamdo wonbte hakkunde mon! Onon neldaa oo
kabaaru kisinoowo. 27 Sabi wonb6e Urusaliima

bee e hooreebe muudum'en fuu annditaali Iisaa.
Kasen duu be paamaali haalaaji annabaabe jan-

ngetenoodi nalaande fowteteende fuu dii. Kaa 6e
njottinii diin haalaaji nde be carunoo mo ndee.
28 Fay so taweede be kebaali feloore fay wootere

13:18 Won binndande biideo pamminii be.

nde be pelira mo yalla omo maaya, be ndaardii
Pilaatu o waree. 29 Nde 6e ngolli ko Binndi dii
mbiinoo e makko koo faa hib6i ndee, 6e njippini
mo leggal bardugal ngal, 6e ngadi mo e yanaande.

30 Kaa Laamdo wuurtinii mo. 3! Balde kuurde o
banngani wondunoobe e makko 6ee gila Galili faa

Urusaliima. Been ngoni seettantoobe mo yeeso
yimbe jooni. 32 Minen, miden ceynira on fodoore
nde njaatiraabe meeden podanaa ndee, 33 Laamdo
hibbinanii en dum, enen 6ibbe mabbe, nde wu-
urtinnoo Iisaa ndee. No winndiraa kasen e jimol
Jabuura didab6ol:

«Aan, a biyam, hannde ndimu-maa-mi.»t

34 Kasen, haala immitagol makko e hakkunde
maaybe e waasugol makko nolde, nii Laamdo wii:

«Mi tabintinanan on podooje ceniide de mbon-
tataa,

de podannoo-mi Daawuuda dee.»¥
35Dum wadi so o wii e nokku goddo:

«A accataa Ceniido maa nola.»S
36 Daawuuda wadii sago Laamdo e jamaanu
muudum. Caggal dum, o maayi, o moobttidaa e
njaatiraabe makko, o noli. 37 Kaa mo Laamdo
wuurtini oo nolaali. 38 Sakiraabe, anndee saabe
makko mbaajore-don yaafeede luutti. 39 Sariya
Muusaa waawaa wadude neddo pooccitiido, kaa
kanko, goondindo mo fuu, o nanngiran dum pooc-
citiido. 40 Dum nee, kaybee pati ko annabaate
cappinoo koo hewto on:
41 «Onon hoynube,

yo on kaayne yo on kalko!

T 13:33 Jabuura 2.7 i 13:34 Esaaya 55.3 § 13:35 Jabuura
16.10

Sabi mido nii golla golle e ley wakkati moodon,
golle mo on ngoondintaa so neddo haalaniino
on.»"

42 Caggal Pool e Barnabas njaltii waajordu
nduu, jamaa oo ndaardi 6e yo 6e ngartu fowte-
teende waroore, yalla ebe njokka e waaju mabbe
0o. 43 Caggal moo6tagol ngol, Yahuudiyankoobte
heewbe e naatube e diina mabtbe njokki e Pool e

Barnabas. Been didon duu ana kaalda e mabbe ana
mbaajoo be yo be niibu e moyyere Laamdo.

44 Fowteteende jokkunde hen ndee, ngalluure
ndee fuu moob6tii yalla ana hettinoo konngol
Laamdo. 45 Kaa nde Yahuudiyankoobe 6ee njiinoo
00 jamaa ndee, haasidaaku naati e muudum'en,
ebe njedda ko Pool waajotoo koo, ebe njenna dum.
46 Nden Pool e Barnabas kaalaniri 6e cuusal, mbii:

—Waajibi min adoo haalande on konngol
Laamdo ngol, kaa ko tippiti-don ngol so car-
don ko'e moodon on kaandaa e nguurndam
nduumiidam koo, min njahan to yimbe be nganaa
Yahuudiyankoobe. 47 Sabi ko Joomiraado yamiri
en koo annii:

«Mi darnii ma yalla ada laatanoo leni dii fooyre,
faa kisinaa aduna oo fuu.»t

48 Nde y1m6e leni goddi dii nannoo dii haalaaji
ndee, ceyii, teddini konngol Joomiraado ngol. Be
Laamdo subanii nguurndam nduumiidam bee fuu
ngoondini.

49 Konngol Joomiraado ngol saakii e leydi ndii
fuu. 50 Kaa Yahuudiyankoobe 6ee loofi rewbe
rewoobe Laamdo saahiibe, kapnum e mawbe ngal-
luure ndee bee. Be ndoobi torra dow Pool e

* 13:41 Habaakuk15 T 13:47 Esaaya 49.6

Barnabas, 6e njaltini dum'en leydi mabbe. 51 Been
duu piddi e mabbe colla koyde muudum'en, peewti
Ikoniya. 52 Taalibaabe bee kebbinaa seyo e Ruuhu
Ceniido.

14

No Pool e Barnabas mbaajorii ley ngeenndi
Ikoniya

1 Ley Ikoniya duu Pool e Barnabas naati e ley
waajorduYahuudiyankoobe. Ebe mbaajoo faa
Yahuudiyankoobe e yimbe leni goddi heewbe
ngoondini. 2 Kaa Yahuudiyankoobe saliibe
goondinde bee loofi leni goddi dii, mbonni 6erde
muudum'en yalla ana mbapa sakiraabe bee. 3 Dum
e taweede hadaali 6e booyde ton, ebe pawi jikke
mabbe e Joomiraado, ebe mbaajoroo cuusal.
Joomiraado seettii konngol hinnee muudum, nde
hokkunoo 6e baawde wadude taagumansaaji e
kaayde dogooje e juude mabbe. 4 Yimbe ngeenndi
ndii bee peccii: yoga heedani Yahuudiyankoobte
bee, yoga heedani nelaabe bee.

> Yimebe leni goddi e Yahuudiyankoobe e ardiibe
muudum'en anniyii torrude bte e wardude be
kaaye. 6 Nde 6e maatunoo dum ndee, 6e ndogani
Listara e Derbe e geelle seraaji muudum'en ley

leydi Likoniya, 7 ebe mbaajoo ton Kabaaru Lobbo
00.

. No Pool e Barnabas mbaajorii ley ngeenndi Lis-
ara

8 Gorko bonnguujo, dimdaado e bonnguwaaku,
mo meedaali daraade e koyde muudum, ana
wonnoo Listara. 9 Omo hettinoo waaju Pool.

Pool yeewi mo, yil goondinal makko sellinta mo,
10 haaldi semmbe, wii:

—Imma, dara e koyde maa!

Gorko oo gurbitii, darii, ana yaha. 11 Nde yimbe
bee njii ko Pool wadi koo ndee, ngulliri gullaali
likoniyankoore, mbii:

—Laamdo'en nanndinkinike e yimbe, njippiima
e meeden!

12 Be inndiri Barnabas «Jewus», 6e inndiri Pool
«Hermes»,” sabi Pool wonnoo kaaloowo. 13 Galle do
Jewus rewetee ana wonnoo to naatirde ngeenndi
too. Jottinoowo sadaka oo waddi ga'i pariraadi
piindi e dame dee. Omo yidi wadude sadaka,
kanko e yimbe 6ee. 14 Kaa nde Barnabas e Pool
nannoo dum ndee, ceeki kaddule muudum'en,
kenanii jamaa oo ana ngulla, 15 ana mbiya:

—Worbe, kodum ngadaton doo? Minen duu min
yimbe hono moodon. Miden mbaajoo Kabaaru
Lobbo oo faa tuubon, iwon e dii golleeji laaliidi,
ngarton e Laamdo guurdo, tagudo kammu e leydi
e geeci e ko woni e muudum'en fuu. 16 E ja-
maanuuji jawtudi dii o yoppii leni dii fuu njokka
laawi muudum'en. 17 Dum e taweede, omo golla
ko moyyi faa dum seettanoo mo, omo hokka on
tobo kammu, omo benndinana on namri e wakkati

muudum, omo waaltinira hakkillaaji mon nguure
e seyo.

18 Ko 6e mbaajii koo fuu, semmbe 6e kadiri
jamaa oo hokkude be sadaka.

19 Caggal dum, Yahuudiyankoo6te iwi Antiyokiya
e Ikoniya. Be kebi hakkillaaji yimbe bee, been

14:12 Eley diina Yunaninkoobe Jewus woni hooreejo tooruuji,
Hermes woni nelaado majji.

mbedii Pool kaaye, ndaasi dum faa nabi dum cag-
gal ngeenndi ndii, sabi miilii mo maaydo. 20 Kaa
nde taalibaabe 6ee ngari pilii mo ndee, o immii, o
naatti e ley ngeenndi ndii.

No Pool e Barnabas mbirfitorii Antiyokiya

Janngo muudum, o yaadi e Barnabas ngeenndi
mbiyeteendi Derbe. 21 Be mbaajii ton Kabaaru
Lobbo oo, be kebi taalibaabe faa keewi. Caggal
muudum, be mbirfitii Listara e Ikoniya, kapum e
Antiyokiya. 22 Ebe cuusina yonkiiji taalibaabe, ebe
mbaajoo dum'en yo niibu e goondinal, ebe mbiya:

—Kinaa tampen tampereeji keewdi so naaten e
Laamu Laamdo.

23 E ley deente goondinbe dee fuu, 6e cubanii
dum'en hooreebe. Caggal dum, be koori, be nduwii,
be kalfini dum'en Joomiraado mo be ngoondini oo.

24Nde 6e ceekunoo Pisidiya ndee, 6e ngari Pam-
filiya. 25 Be mbaajii konngol ngol ley ngeenndi
Perge. Caggal muudum, be njippoyii Attaliya.
26 Ton be naati laana geeci, 6e mbirfii Antiyokiya
do be kalfinanoo moyyere Laamdo faa 6e ngolla
golle mo be tilii jooni oo.

27 Nde 6e njottinoo ndee, 6e moobti deental
goondinbe ngal, 6e kaalani ngal ko Laamdo wadidi
e mabbe fuu, no o udditirani yimbe be nganaa
Yahuudiyankoobe damal goondinal. 28 Be ngondi
don e taalibaabe 6ee faa booyi.

15

Haala kawrital gadaangal Urusaliima

1 Yimbe yogaabe iwi Yahuudiya ngari
Antiyokiya, ana njanngina sakiraabe bee, ana
mbiya:

—So on taadiraaka no Muusaa wiiri nii, on
kisataa.

2 Pool e Barnabas poodondiri e ma66e, nduddi

e mabbe faa naawi. Dum wadi so be tabintini
nelde Pool e Barnabas e yimbe wobbe faa Urusali-

ima, faade e nelaabe b6ee e hooreebe bee, saabe
haala kaa. 3 Dum saabii so deental goondinte
ngal neli 6e. Be ceeki Finikiya e Samariya, ebe
kaalana dum'en haala tuubugol yimbe 6e nganaa
Yahuudiyankoobe. Dum laatanii sakiraabe 6ee fuu
seyo manngo. 4Nde be njottinoo Urusaliima ndee,
deental goondinbe ngal e nelaabe bee e hooreebe
bee njabbii be. Be kaalani dum'en ko Laamdo
wadani be fuu.

>Kaayoga e goondinbe jeyaabe e fedde Farisa'en
immii, mbii:

—Waajibi be taadee, be njamiree jokkude Sariya
Muusaa oo0.

6 Nelaabe bee e mawbe bee kawriti faa yeewa
haala kaa. 7 Caggal haali-haalti keewdo, Piyeer
immii, wii be:

—Sakiraabe, odon anndi Laamdo subike kam
e ley moodon gila ko b6ooyi, faa mi waajoo
Kabaaru Lobbo oo hakkunde yimbe b6e nganaa
Yahuudiyankoobe, yalla ebe nana 6e ngoondina.
8 Laamdo anndudo 6erde oo hollii jabanii be, nde

hokki 6e Ruuhu Ceniido 00 hono no meeden nii.
9 Walaa fuu ko o seenndiri en e mabbe, nde won-

noo o labbinirii berde mabbe goondinal. 10 Jooni,
ko saabii so odon itta koro Laamdo? Odon pawa e
taalibaabe bee donngal, ngal enen e maamiraabte

meeden en mbaawaa roondaade. 11 E moyyere
Joomiraado men Ilisaa ngoondinir-den so kisu-den,
hono non kambe duu.

12 Deental ngal fuu deyyinii teen, ana hetti-
noo Barnabas e Pool ana njantoo no Laamdo
wadiri taagumansaaji e kaayde hakkunde leni
goddi. 13 Caggal 6e ndeyyinike, Yaakuuba jab6itii,
Wil

—Sakiraabe, kettinanee kam! 14 Simon humpitii
en no Laamdo suborii gila e puddoode yimbe
be nganaa Yahuudiyankoobe, faa wada dum'en
yimbe muudum. 15 Dum hawri e haalaaji
annabaabe dii, hono no winndiraa nii:

16 «Joomiraado wii:
Caggal dum, mi wartan,

mi mahitoo suudu Daawuuda saamundu
nduu,

mireentinan taye tuufeeje dee,

mi darna ndu kasen,
17yalla yimbe heddiibe 6ee ana tewta Joomiraado.

Dum woni, leni di innde am noddaa e

muudum'en dii.

Joomiraado tabintindo deen kulle

18 anndaade gila huunde fuu tagaaka,

wii non.»*
19 Dum saabii miin kaa ko njii-mi, pati tiidinanen
yimobe leni goddi tuubube so ngarti e Laamdo bee.
20 Kaa ko haani hen, nelen e mabbe 6e nantoo
e ko tooruuji cobini e jeenu e naamde jiibe e
naamde yiiyam. 21 Gila e jamaanuuji 6ooydi, Sariya
Muusaa ana jannginee ley geelle dee fuu, ebe

* 15:18 Amos 9.11-12

njannga mo nalaande fowteteende fuu ley cuudi
baajordi.

Haala bataaki faade e goondinbe be nganaa
Yahuudiyankoobe

22 Dum wadi so nelaabe bee kanpum e hooreebe
bee e deental goondinbe ngal fuu ndawridi faa
cuboo worbe e ley muudum'en faa nela dum'en
Antiyokiya, be tawta Pool e Barnabas. Be cubii
hooreebe didon ley sakiraabe bee, Yahuuda nod-
dirteedo Barasaba, kapum e Silas. 23 Be ndokki
dum'en oo doo bataaki:

Minen sakiraabe moodon, nelaabe kapum e
hooreebe, miden njowta on, onon sakiraabe
amen leni goddi wonbe Antiyokiya e Siriya e
Silisi.

24 Min nanii yimbe iwii ga amen giryinirii
on haalaaji, njiibii hakkillaaji mon. Minen
nee, min njamiraali 6e. 25 Min ndawridii, min
kawrii, min cubike worbe faa min nela dum'en e
moodon, be tawta yibbe amen Barnabas e Pool,
26 yeebiibe yonkiiji muudum'en saabe Joommen

Iisaa Almasiihu. 27 Dum wadi so min neli Yahu-
uda e Silas, pammina on ko min mbinndi e mon

koo hunduko e hunduko. 28 Minen e Ruuhu
Ceniido, min kawrii pati min njappa on ko teddi

so wanaa ko tilsi koo: 29 nanto-don e kirsanaadi
tooruuji e yiiyam e jiibudi e jeenu. So on ndeenii

ko'e mon e majji, on ngadii ko moyyi. Yo Laamdo

faabo en!

30 Be ndokkaa laawol, 6e njehi Antiyokiya. Nde
be njottinoo ndee, be moobti deental goondinbe
ngal, be ndokki ngal fataaki oo. 31 Nde been

janngunoo mo ndee, ceyii sabi haalaaji dii ndokkii
dum'en semmbe. 32 Yahuuda e Silas, Laamdo
loowi e mum'en konngol mum faa 6e mbaajii saki-
raabe waajuuji keewdi, cuusini dum'en. 33 Caggal
be pabbii ton, be ceerti e sakiraabe bee e dow jam,
6e mbirfitii to nelnoobe 6ee too. [ 341]

35 Pool e Barnabas njoodii ley Antiyokiya ana
njanngina ana mbaajoo konngol Joomiraado.
Wobbe heewbe ana mballa be.

Dawol Pool didabol

No Pool e Barnabas ceertiri
36 Caggal balde seeda, Pool wii Barnabas:

—Mbirfo-den e geelle de mbaajino-den konngol
Joomiraado ngol dee fuu, njippano-den sakiraabe
meeden bee, yeewen N0 be ngorri.

37 Barnabas ana yidunoo 6e njaada e Yuhanna

noddirteedo Marka. 38 Kaa dum welaali Pool sabi
oon seeriino e mabb6e Pamfiliya yaadaali e mabbe

faa gollida e mabbe. 39 Barnabas e Pool mettondiri
faa ceerti. Homo e mabtb6e fuu subii neddo goddo.
Barnabas yaadi e Marka, naati laana geeci feewi
Kiprus. 40 Pool subii Silas, yaadi e muudum caggal
sakiraabe bee kalfinii dum e hinnee Joomiraado.
41 O seeki Siriya e Silisi, omo yaha omo hokka
deente goondinbe dee semmbe.

16

No Timote yaadiri e Pool e Silas
1 Pool wari Derbe, caggal dum, o yottii Listara.
Goondindo biyeteedo Timote ana wonnoo don.

T 15:34 E dereeji booydi dii, yoga ana beyda aaya 34:Kaa Silas,
kapnum kaa, heddii ton.

Inniiko yo Yahuudiyanke goondindo, kaa baam
makko yo Yunaninke. 2 Sakiraabe wonbe Listara e
Ikoniya 6ee ana njetta mo. 3Pool yidi naborde mo,
taadi mo, nde wonnoo Yahuudiyankoobe hodube
e deen leyde bee fuu ana anndi baam makko yo
Yunaninke. 4 Ley geelle de be ceeki dee, ebe njot-
tina goondinbe bee sariya mo nelaabe e mawbe
wonbe Urusaliima bee bami 00, ebe njamira been
yo njokku mo. > Hono non, deente goondinbe dee
ana beydoroo semmbe banngal goondinal, ana
beydoo heewde nannde fuu.

No Pool noddiraa Makedoniya

6 Ruuhu Ceniido hadi 6e waajaade konngol
ngol ley Asiya, saabe majjum be ceeki leydi Fi-
rigiya e leydi Galaatiya. 7 Nde 6e ngarnoo keerol
Misiya ndee, be tewti yaade Bitiniya, kaa Ruuhu
lisaa yarranaaki 6e 6e naata. 8 E ley dum, be
yabbii Misiya, 6e ndegii e ngeenndi mbiyeteendi
Torowas. 9 E ley jemmaaku muudum won ko
yellitii e Pool. O yii gorko Makedoniyanke ana
darii, ana ndaarda mo ana wiya:

—Lummbu, ngaraa Makedoniya paabo-daa
min!

10 Nde Pool yiinoo won ko yellitii e mum ndee,
oon wakkati fuu min ndaari yaade Makedoniya,
min tayori Laamdo noddi min faa min mbaajoo 6e
Kabaaru Lobbo oo.

No Lidiya goondiniri waaju Pool ley Filipa

11 Hono non, min naati laana geeci iwde
Torowas, min paati ruunde Samotaras. Janngo
muudum, min pahi Neyapolis. 12 Min iwi don,
min pahi Filipa, ngeenndi 6urndi fuu teentilaade

e leydi Makedoniya ndi Romankoobe kumanii.
Min ngadi don balde. 13 Nalaande fowteteende, min
njaltiri ngeenndi ndii hedde daande maayo, ton
Yahuudiyankoobe mboownoo wadude duwaawu.
Min tawi don rewbe ana moobtii, min njoodii,
min mbaajii 6e. 14 Debbo dewoowo Laamdo,
biyeteedo Lidiya, coottoowo kaddule bodeeje,
jeyaado ngalluure wiyeteende Tiyatira, ana
hettinoo. Joomiraado udditi bernde makko yalla
omo goondina ko Pool waajotoo koo. 15 Kanko
e koreeji makko fuu 6e lootaa lootogal batisima.
Caggal dum, o paagii min, o wii:

—So odon njogorii kam mi goondindo Joomi-
raado, njippee suudu am.

O tilsini min njippanoo mo.

No Pool e Silas ngattiraa ley kasu

16 Nannde wootere miden njahannoo to nokku-

ure wadirde duwaawu. Kordo debbo bataado an-
ndudo ko warata hawriti e amen. Halfaabe makko
paggike kaalisi keewdo e ndaggadaaku makko oo.

17Mo jokki e amen, minen e Pool, omo wulla, omo
wiya:

—Bee yimbe yo gollanoobe Laamdo Toowdo 00!
Ebe mbaajoo on laawol kisindam.

18 Balde kuurde omo wada non faa Pool mettaa,
yeeccitii, wii ladde ndee:

—Saabe Iisaa Almasiihu, yaltu e makko!

Ladde ndee yalti oon wakkati fuu. 19 Nde hal-
faabe bee anndunoo jikke muudum'en iwii e faggi-
toraade kordo oo ndee, nanngi Pool e Silas, ndaasi

dum'en faa sakoro to saroobe. 20 Non be nabi been
to hooreebe ngeenndi ndii, mbii:

—Bee worbe didon be Yahuudiyankoobe, ebe nii
ngadda baasi e ngeenndi meeden ndii. 21 Ebe
mbaajoo aadaaji di ndagantaako en njaben naa
ngollen, enen Romankoobe.

22 Jamaa oo diirani be. Hooreebe bee njamiri
kaddule mat6e ceekee, be piyee. 23 Be piyaa faa
naawi, be uddaa ley kasu. Hooreebe bee njamiri
kayboowo kasu oo hayba 6e faa gasa. 24 Oon nee,
gila hebi ndee yamiroore, naanni be e ley suudu
kasu hakkundeeru, o geyyii koyde mabbe geyyelle
ledde.

25 Nde hejjere jemma warnoo ndee, Pool e
Silas ana ndewa Laamdo, ebe njaaroo dum. Ka-

sunkoobe wobbe bee ana kettinanoo 6e. 26 Oon
wakkati fuu, leydi dimmbii dimmbagol manngol

faa poobe kasu dee njergi. Dame dee fuu udditii,
geyyelle kasunkoobe dee fuu kumtii. 27 Nde kay-
boowo oo finnoo so yii dame kasu dee ana udditii
ndee, soorti kaafaawi muudum faa wartoo, miili

kasunkoobe 6ee ndogii. 28 Pool wulli faa toowi, wii
mo:

—Pati wadu hoore maa fay huunde ko boni, min
fuu miden doo!

29 Nde o hebunoo fooyre ndee, o dogani kasu to
Pool e Silas ngoni too, o sujidi, hedde omo sinna.
30 Caggal dum, o yaltini be, o wii be:

—Baabiraabe, hono fuu kaan-mi wadude yalla
mido hisa?

31Be njaabii mo, 6e mbii:

—Goondin Iisaa Joomiraado oo faa kisaa, aan e
koreeji maa.

32 Be mbaajii mo konngol Joomiraado ngol,
kanko e koreeji makko fuu. 33 Oon jemma fuu o

nabi be, o lootoyi barme matbe. Oon wakkati fuu
o lootaa lootogal batisima, kanko e koreeji makko
fuu.

34 0 naanni Pool e Silas suudu makko, o hokki
dum'en paamdu. Kanko e koreeji makko fuu be
ceyii sabi be kebii goondinde Laamdo. 35 Nde
weetunoo ndee, hooreebe Romankoobe bee neli
laamunkoobe mbiya kayboowo oo yoppa worbe
didon 6ee. 36 Kayboowo oo haalanoyi dum Pool,
wii:

—Hooreebe bee nelii njoppite-don. Njalton
jooni, yo on njottoyo e jam.

37 Pool jaabii, wii:

—Be njamirii min piyee yeeso yimbe tawee min
caraaka, be naanni min e kasu. Minen worbe
didon 6ee min fuu min Romankoobe. Jooni be
yaltiniroobe min cuucuukka naa? Patti, dum
waawaa laataade. Kinaa kambe e ko'e mabbe, be
ngara be njaltina min!

38 Laamunkoobe bee kaaltani hooreebe Ro-
mankoobe bee haala kaa. Been kuli nde nannoo
Pool e Silas yo Romankoobe ndee. 39 Be njehi,

be curoyi been, be njaltini dum'en kasu oo. Be
ndaardi dum'en njaltana 6e ngeenndi ndii. 40 Nde
Pool e Silas njaltunoo e kasu oo ndee, naati galle
Lidiya. Be njii sakiraabe bee, be mbaaltini hakkil-
laaji mum'en. Caggal dum, 6e mbitti.

17

No Pool e Silas mbaajorii ley Tesaloniiki
1Pool e Silas ceeki Amfipolis e Apolloni, njottii
Tesaloniiki, toon duu waajorduYahuudiyankoobe
won. 2 Pool wadi no woowri nii, naati e ley

waajordu nduu. Nalaade powteteede tati omo
liddondira e mabbe omo dallinoroo Binndi dii.
3 0 fammini 6e, o holli 6e ana tilsi Almasiihu oo
torree, immintinee e maayde. O wii be:

—Iisaa mo mbaajotoo-mi on haala muudum oo,
kapum woni Almasiihu.

4 Yoga e mabbe tayori dum goonga, njokki e
Pool e Silas, kapnum e Yunaninkoobe rewoobe
Laamdo heewbe e rewbe saahiibe yonbe.
5 Yahuudiyankoobe 6e nganaa goondinte bee
konnii Pool e Silas, nanngi yimbe laaliibe
yiilotoobe ley sakoro, ndeentini dum'en. Be
njirkiti ngalluure ndee fuu. Be naati e galle
Yason, ebe tewta Pool e Silas faa be naba dum'en to
yimbe bee too. ¢ Nde 6e ndonki yiitude 6een ndee,
be ndaasi Yason e yoga e sakiraabe bee faa to
saranoobe ngalluure ndee, ebe ngulla ebe mbiya:

—Yim6e imminoobe baasi e aduna oo fuu ngarii
doo, 7 Yason jippinii dum'en! Be fuu ko be ngadata
koo ana luuttondiri e sariya kaananke Roma
mawdo 00, ebe mbiya ana woodi kaananke goddo
biyeteedo Iisaa.

8 Diin haalaaji njirkiti jamaa oo e saranoobe
ngalluure ndee bee. 2 Yason e sakiraabe bee njobi
kaalisi, caggal muudum 6e njoppitaa.

No yimbe Bereya njabborii Kabaaru Lobbo oo

soobee _ _
10 Oon wakkati fuu e ley jemmaaku muudum,

sakiraabe bee neli Pool e Silas Bereya. Nde be njot-
tii ndee, be njehi to waajorduYahuudiyankoobte
too. 11 Been buri Yahuudiyankoobe wonbte Tesa-
loniiki bee laabude bernde. Be njabborii kon-
ngol ngol soobee, ebe mbidoo Binndi dii nannde

fuu faa be yeewa yalla ko Pool waajii koo yo
goonga. 12 Heewbe e mabbe ngoondini, kapum

e rewbe Yunaninkoobe saahiibe e worbe Yu-
naninkoobe heewbe. 13 Nde Yahuudiyankoobe

Tesaloniiki bee anndunoo Pool waajike konngol
Laamdo ngol ley Bereya ndee, be ngari ton, be
njiibi jamaa oo. 14 Oon wakkati fuu, sakiraabe tee
neli Pool faa maayo geeci, Silas e Timote keddii
don. 15 Liwndii6e Pool bee njaadi e muudum faa
Ateena. Bengarti, be ngaddani Silas e Timote nelal
ngara to Pool law.

No Pool waajorii ley ngalluure wiyeteende
Ateena

16 Nde Pool doomannoo 6e Ateena fade mabbe

warde ndee, yonki muudum nawi sanne ko yii no

ngalluure ndee foti heewde tooruuji nii. 17 Dum
wadi so o haaldi e Yahuudiyankoobe e rewoobe
Laamdo wobbe ley waajordu nduu, omo haalda
e be 0 hawrannoo e mum pannde fuu ley sakoro
bee duu. 18Yoga e miijotoobe wiyeteebe Epikuri'en
e Sitoyko'en njaabondiri e makko. Yogaate ana
mbiya:

—Kodum oo ndoryoowo haalata?

Wobbe duu ana mbiya:

—Omo nanndi e baajotoodo haala tooruuji
janani.

Walaa ko be mbiiri non so wanaa haala Iisaa
kanum e immital maaybe o0 waajinoo be.

19 Nden 6e bami Pool be nabi dum waamnde
haayre wiyeteende Areyopagus, be mbii dum:

17:19 Areyopagus yo deental burngal toowde deentinoowal
ardiibe ngalluure Ateena.

—Miden njidi anndude diina keso mo mbaajoto-
daa oo. 20 Sabi a tobbii e noppi amen haalaaji
di min mboowaa nande. Miden njidi anndude
maanaa majji.

21 Tawi Ateenankoobe e hobbe joodiibe ton bee
ngollataa huunde fuu so wanaa haalde huunde
heyre nde 6e nani.

22Nden Pool darii hakkunde Areyopagus, wii:

—Ateenankoobe, mi yii e mon on diinankoobe
sanne, 23 sabi nde njiilinoo-mi e ngalluure
moodon ndee, mi yii cuudi moodon dewirdi, mi
tawii ana winndaa e ittirde sadaka wootere:
«laamdo mo anndaaka».f Ndennoo, ko ndewaton
ko on anndaa koo, dum mbaajotoo-mi on e
muudum. 24 Laamdo tagudo aduna e ko woni
e muudum fuu oo, kapum woni Jom kammu e
leydi, o joodataako ley cuudi mahiraadi juude.
25 0 hasindinaa e yimé6e ngollana mo fay huunde,
sabi kanko hokkata tageefu oo fuu nguurndam
e yonki e foofaango e huunde fuu. 26 E neddo
gooto Laamdo yaltini leni dii fuu, joyyini dum'en
e aduna oo. Gila dum wadaali, o darnani
dum'en jamaanuuji e keeri hakkunde kodorde
muudum'en, 27 yalla ebe tewta Laamdo, b6e
moomoo faa be njiita dum. Dum e taweede o
woddaaki fay gooto e meeden. 28 «Nguurndam e
dillinaade e goodal, saabe makko kebir-den.» No
yoga e yimoobe moodon mbii: «Enen duu, en iwdi
makko.»

T 17:23 Ateenankoobe ngadi e rewrude innde laamdo mo an-
ndaaka, yalla tooru fuu mo 6e njeggiti ana waasa mettinde.

29 Nde wonnoo en iwdi makko, en kaanaa mi-
ijjaade omo nanndi e tooru moyyiniraandu kanne
naa kaalisi naa haayre sehaande, nde neddo
moyYyinirta neenal e hakkille. 30 Laamdo rewtaaki
yimbe nde ngonnoo e majjere ndee. Jooni, 0
yamirii yimée fuu tuuba do tawaa fuu, 31 sabi o

sartike wakkati mo o sarirta aduna oo e foocci-
taare, o sarira dum neddo mo o subii oo. O hollii

y1m6e fuu dum yo goonga nde o immintini oon
neddo e maayde.

32Nde be nannoo Pool ana waajoo haala immi-
tal maaybe ndee, yoga ana uyyoo mo, yoga ana
wiya:

—Min kettinante 0o waaju pnannde wonnde.

33Non Pooliwi hakkunde mabbe. 34 Yoga jokkii e
makko, goondinii. Ana jeyaa e been biyeteedo Diy-
onisiyus, jeyaado e deental Areyopagus, kapnum e
debbo biyeteedo Damaris, e wobbe kasen.

18

No Pool golliriley ngalluure wiyeteende Korintu

1Caggal dum, Pool iwi Ateena, yehi Korintu. 20
tawl ton Yahuudiyanke biyeteedo Akilas, pindo
leydi mbiyeteendi Ponta. Booyaali ko oon e jom
suudu muudum biyeteedo Piriskilla iwi Italiya,
sabi Kalawdiyus kaananke mawdo oo yamiriino
Yahuudiyankoob6e fuu njalta Roma.” Pool yehi
yeewoyde be. 3 O woni don, omo gollida e mabbe
sabi 0 moyyinoowo hukkummaaji no mabbe nii.
4 Nalaande fowteteende fuu, Pool ana liddondira e

* 18:2 Yamiroore Kalawdiyus ribbunde Yahuudiyankoo6te Roma
ndee darnaama hitaande 49 naa 50 caggal pinaade Iisaa.

Yahuudiyankoobe e Yunaninkoobe ley waajordu,
yalla omo heba hakkillaaji mabbe.

> Nde Silas e Timote iwnoo Makedoniya njottii
Korintu ndee, Pool watti hakkille muudum fuu
e waajaade, ana seettanoo Yahuudiyankoobe bee

Iisaa woni Almasiihu oo. ¢ Kaa nde wonnoo ebe
calanii mo, ebe njennannoo mo, o fiddi kaddule

makko, o wii be:

—Yo diina mon fiito on! Mi walaa hen hannde,
mi walaa hen janngo. Gila jooni mi yahan to be
nganaa Yahuudiyankoobe.

70 iwi don, o yehi to gorko dewoowo Laamdo,
biyeteedo Titus Yustus, mo galle muudum
takkii e waajordu nduu. 8 Kirispus, hooreejo
waajordu nduu 00, kapum e koreeji muudum fuu
ngoondini Joomiraado. Heewbe e Korintunkoobe
hettintonoobe bee ngoondini, lootaa lootogal
batisima.

9Jemma gooto Joomiraado yellintini e Pool, wii:

—Pati hul, pati deyyina, waaja. 19 Mido wondi e
maa. Fay gooto waawaa torrude ma, sabi yimbe
am ana keewi ley ndee ngalluure.

11 Pool joodii hakkunde mab6e hitaande e fec-
cere, ana janngina b6e konngol Laamdo ngol.

12 Nde Galliyon laaminoo leydi Akaya ndee,
Yahuudiyankoobe kaaldi, kawri, nanngi Pool,
nabi dum sarirde, 13 kappi dum, mbii:

—O0o0 gorko yo yonnoowo yimbe yalla ana
ndewra Laamdo ko waldaa e sariya oo.

14 Pool anniyii faa haala, forri Galliyon wii
Yahuudiyankoobe bee:

—Yahuudiyankoobe, so tawii toonannge naa
golle bondo, mi jabanan on ko ngullani-don mo

koo, 15 kaa nde wonnoo dum jeddi dow haalaaji
diina moodon e inde, kapum e sariya moodon
onon tan, dum onon e ko'e moodon carata. Miin,
mi sarataa dee kudde!

16 O yaltini be sarirde ndee. 17 Nden, 6e fuu 6e

nanngi Sosteni, hooreejo waajordu nduu oo, be pii
dum do yeeso sarirde doo. Kaa fuu Galliyon bilaaki
hen fey.

No Pool wirfitorii Antiyokiya

18 Pool fabbi don balde kuurde. Caggal dum,
o waynondiri e sakiraabe bee, o naati laana, o
feewi Siriya, kanko e Piriskilla e Akilas. Fade
makko naatude, tawi o labii hoore makko nokku
biyeteedo Kankiriya sabi o fodiino fodoore. 19 Be
njottii Efeesu, Pool yoppi don Piriskilla e AKkilas,
kanpum naati waajordu ana liddondira e Yahu-
udiyankoobe bee. 20 Be ndaardi mo o fabbana be,
kaa o jabaali. 21 Nde o waynondirta e mabbe ndee,
0 Wii:

—Mi wartan e moodon so Laamdo jabii.

O naatilaana, o iwi Efeesu, 22 o yottii Kaysariya,
0 nabbiti Urusaliima faa o jowta deental goondinbe
ngal. Caggal dum, o yehi Antiyokiya.

Dawol Pool tatabtol

23 Caggal Pool wadii ton wakkati, o witti. O seeki
leydi Galaatiya e leydi Firigiya, omo yaha omo
beydana taalibaabe cuusal.

No Apollos waajorii ley Efeesu e Korintu
24Yahuudiyanke biyeteedo Apollos, pindo Alek-
sandiri, wari Efeesu. O gorko fasiilante haala,
baawdo Binndi dii, 25 anndudo laawol Joomiraado.
Omo waajoroo soobirantaaku e seyo, diina Iisaa

kaa pay o jannginta. Kaa o anndaa so wanaa
lootogal batisimaYaayaa ngal. 26 Omo waajoroo
cuusal e ley waajordu nduu. Nde Piriskilla e Aki-
las kettinaninoo mo ndee, 6e nabi mo, be pirritani
mo laawol Laamdo ngol faa 6uri no arannde nii
laabude. 27 Nde Apollos anniyinoo yaade leydi
Akaya ndee, sakiraabe bee mballi mo, be mbinndi
e taalibaabe wonbe ton bee bataaki njabboo mo
faa gasa. Nde o yottii ton ndee, o walli goondinte
bee e dow moyyere Laamdo sanne. 28 Sabi o libii
Yahuudiyankoobe bee ngattu naawdo hakkunde
yimbe, omo dallinoroo Binndi dii, omo tabintina
[isaa woni Almasiihu.

19

No Pool hawrintiniri taalibaabe Yaayaa ley

Efeesu

1Nde Apollos wonnoo Korintu ndee, Pool jokki
laawol haayre, yehi Efeesu. O tawi ton taalibaabe,
2 0 lamndii dum'en, o wii:

—Yalla on kebiino Ruuhu Ceniido oo nde
ngoondin-don ndee naa?

Be njaabii mo:

—Min nanaali Ruuhu Ceniido ana woodi duu,
sako min keba.

30 lamndii be, o wii:

—Ndennoo, lootogal batisima hongal kebu-don?

Be njaabii, be mbii:

—Lootogal batisima Yaayaa ngal.

4Pool wii:

—Yaayaa batisima tuubugol batisannoo, ana
wiya yimbe bee yo ngoondin garoowo caggal
muudum oo, dum woni Iisaa.

5 Nde 6e nannoo dum ndee, 6e mbatisiraa saabe
lisaa Joomiraado oo. 6 Nde Pool fawnoo juude
muudum e mabtbe ndee, Ruuhu Ceniido jippii e
mabbe, ebe kaala e demde janane, ebe kaalta ko
Laamdo loowi e mab6e koo. 7 Ebe mbaara e yimbe
sappo e didon.

8 Pool naati e ley waajordu nduu, ana waajoroo
be cuusal hakke lebbi tati, omo haalda e mabbe,
omo liddondira e matbe, omo habanoo famminde
be haala Laamu Laamdo. ° Kaa tiidube ko'e ngon
e mabbe, calii goondinde, ana mbonnita laawol
Joomiraado ngol yeeso yimbe fuu. Dum wadi so
Pool seerti e mabbe, nabi taalibaabe bee feere,
ana waajoo dum'en nannde fuu e ley janngirde
neddo biyeteedo Tirannus. 10 O worri non faa
hi6bi duubi didi, faa hodunoobe e Asiya bee fuu,
gila e Yahuudiyankoobe faa e Yunaninkoobe, nani
konngol Joomiraado ngol.

11 Laamdo wadiri juude Pool kaayde mawde,
12 fay e sarbetiiji e kaddule memnoode
terde makko ana nabee pawee e nawbe,
nawuuji muudum'en cella, seydaani'en njalta
e muudum'en. 13 Yoga e Yahuudiyankoobte
yiilotoobe faa ndibba seydaani'en, ndaarii
ribbirde dum'en innde Iisaa, mbii:

—Alhorma Iisaa mo Pool waajotoo haala
muudum 0o, njaltee!

14 Gooto e hooreebe yottinoobe sadaka,
Yahuudiyanke biyeteedo Sikewas, 6ib6e muudum
worbe njeddon ngadii non, 15 faa seydaani jaabii
dum'en, wii:

—Mido anndi Iisaa, mido anndi Pool, kaa onon,
on hobe?

16 Neddo laddaado oo habi e mabbe, jaalii
be, torri be faa be ndogi, be njaltiri galle oo
terde teete e barme. 17 Kabaaru majjum saakii
hakkunde Yahuudiyankoobe e Yunaninkoobe
joodiibe Efeesu. Kulol nanngi 6e fuu, innde
[isaa Joomiraado oo teddinaa. 18 Heewbe e
goondinbe bee ngari njaadiri, kaalti golleeji di
ngadunoo. 19 Borjobii'en heewbe ndeentini dewte
muudum'en, nduppi de yeeso yimbe fuu. Be Kiisii
coggu majje, be tawi ana foti ujunaaji capande joy
kaalisi daneejo.” 20 Hono nii, haala Joomiraado
kaa beydorii saakaade e heewde semmbe.

No fitina mawdo wadiri ley Efeesu saabe laawol

Joomiraado

21 Caggal dum, Pool fellisi seekude Makedoniya
e Akaya faade Urusaliima. O wii:

—So mi tilike ton, waajibi mi yaha Roma duu.

22 0 neli gollidoobe makko didon, Timote e
Erasta, njaha Makedoniya. Kanko, o fabbi Asiya.
23 E oon wakkati, fitina mawdo wadi sabaabu laa-
wol Joomiraado ngol. 24 Baylo ndaneeri biyeteedo
Demeteriyus ana tafa cuuroy kaalisi nanndukoy e
rewrudu tooru biyeteedo Artemis. Omo heba hen
tino heewngo, kanko e golloo6e makko. 250 reen-
tini been e wobbe be nanndi golle, o wii dum'en:

—Yibbe, odon anndi e 0o doo golle kebal meeden
yimbe heewbe, wanaa ley Efeesu doo tan, ley leyde
Asiya fuu. O haalani be kulle deweteede de yimbe
moyyiniri juude mum'en dee nganaa deweteede.

* 19:19 Dum hawrata e golle jokolle duubi teemedere e capande
joy.

27 So jokkii nii, yimb6e mbonnan golle meeden.
Wanaa dum tan, yimbe rjoottan teddinde rewrudu
Artemis nduu duu, tooru men mawdo mo hodube
Asiya e aduna oo fuu ndewata oo.

28 Nde 6e nani diin haalaaji ndee, be mettaa
sanne, hedde ebe ngulla, ebe mbiya:

—Artemis Efeesunkoobe yo mawdo! Artemis
Efeesunkoobe yo mawdo!

29 Ngalluure ndee fuu jiibii. Gooto fuu do-
gani boowal manngal ngal. Be ndaasi Gayus e
Aristarka Makedoniyankoobe, yaadube Pool bee.
30 Pool ana yidi naatude hakkunde jamaa oo,
kaa taalibaabe bee kadi mo dum. 31 Yoga e
hooreebe leydi Asiya, yibbe makko, neli e makko
ana ndaarda mo pati o naata boowal too. 32 E
ngullana dum doo, bee too ana ngullana dum
gaa. Ko buri heewde e yimbe bee anndaa fay ko
hawrintini dum'en. 33 Yoga e jamaa oo kaaltani
haala kaa gorko biyeteedo Aleksandere mo Yahu-
udiyankoobe bee ngadi kaaloowo muudum'en oo.
Aleksandere huncani 6e junngo faa jinngana
yimbe muudum bee. 34 Kaa nde 6e annditinnoo o
Yahuudiyanke ndee, 6e fuu ebe ngulla ko waarata
e leeruuji didi, ebe mbiya:

—Artemis Efeesunkoobe yo mawdo!

35 Nden binndoowo ngalluure ndee deyyini ja-
maa 00, wii:

—Onon Efeesunkoobe, homo woni mo anndaa
ngalluure Efeesu ndee woni hayboore rewrudu
Artemis deweteedo mawdo oo, kapum e natal
muudum iwrungal dow kammu ngal? 3¢ Nde
wonnoo fay gooto waawaa yeddude dum, odon

kaani jippinde hakkillaaji moodon pati ngolliron
fay huunde e hepaare. 37 Worbe b6e ngaddu-
don bee, nganaa wujjoobe kulle rewrudu, nganaa
yennoobe deweteedo meeden oo. 38 So tawii
Demeteriyus e golloobe wondube e muudum bee
won mo njidi wullanaade, nalaade careteede ana
ndarnaa, kaanankoobe saroobe ana ngoodi, yo
be noddondir! 39 Kaa so tawii won goddum ko
ndaartaton, to deental saahiibe dum saroytee.

40 Eden mbaawi felireede murtere wadunde han-
nde ndee, sabi fitina baado nii walaa fay daliili
gooto.

41 Caggal dii haalaaji, o firriti jamaa oo.

20

No Pool dawiri yaade leyde Makedoniya e Yuu-
nan
1 Nde fitina oo yawti ndee, Pool moo6ti taal-
ibaabe bee, waajii dum'en. Caggal dum, waynii
dum'en, feewi Makedoniya. 2 O seeki ndiin leydi,
omo waajoo yimbe bee haalaaji keewdi. Caggal
dum, o yehi Yuunan. 3 0 wadi ton lebbi tati. O lan-
ndinii faa o naata laana faade Siriya. Kaa caggal
nde Yahuudiyankoote ndawridi faa njammboo
mo, 0 anniyii wirfitoraade laawol Makedoniya.
4Bee doo dowtunoo mo: Sopater bii Pirrus jeyaado
Bereya, e Aristarka e Sekundus jeyaabe Tesaloni-
iki, e Gayus jeyaado Derbe e Timote e Tikikus e
Torofim jeyaabe leydi Asiya. > Been ardii min,
ndoomoyi min Torowas. 6 Minen, min naati laana
faade Filipa caggal iidi mo buuru yuufinaaka. E ley

balde joy min kewtii be Torowas, min ngadi don
yontere.

No Poolwuurtiniri Ewtikus

7 Nannde aranndeere e yontere, tawi miden
moobtii faa min taya buuru.* Pool ana waa-
joo yimbe bee, nde wonnoo omo anniyii wittude
janngo mum. O jokki e waaju oo faa hejjere

jemma. & Lampaaji keewdi ana ngonnoo e ley

suudu dowuuru ndu min moob6tinoo e muudum
nduu. 9 Suka jokolle biyeteedo Ewtikus ana joodii

dow falanteere. Ko Pool juutini waaju muudum
00 koo, Ewtikus daanii doyngol teddungol. O
saamiiwde e falanteere sooro tatabo ngoo. Nde be
bamti mo ndee, tawi o maayii. 10 Kaa Pool jippii,
hippii e makko, 6ami mo e juude muudum, wii:

—Mbaaltee! Yonki makko wartii e makko!

11 Nii Pool pabbiti, tayi buuru, naami. Caggal
dum, o jokki waaju makko faa weenndoogo, o
witti. 12 Suka jokolle oo nabtaa ana wuuri. Dum
buubini berde mabbe sanne.

No Pool waynorii hooreebe goondinbe wonbe
Efeesu

13 Minen, min adii wirfitaade, min naati laana
faade Assos do min kaani naatinde Pool, sabi o an-
niyiido yaarude ton koyde. 14 Nde min tawondiri
Assos ndee, min naanni mo laana, min peewi
Mitilene. 15 Min iwi don e laana, min njottoyii
janngo mum yeeso ruunde Kiyos. Fabbi-janngo
mum min yabborii bannge ruunde Samos, fabbiti-
janngo mum min njottii Miletus. 16 Pool fel-
lisii yabboraade Efeesu, sabi o yidaa neeptude e
leydi Asiya ndii, omo henoo yottaade Urusaliima
nannde iidi Pantekot so tawii ana laatoo.

* 207 Tayude buuru ana firrita rewirde Laamdo hiraande
seniinde.

17 Nde Pool wonnoo Miletus ndee, nelani
hooreebe deental goondinte Efeesu 6ee. 18 Nde be
ngarindee, o wii be:

—Odon anndi no ngorru-mi e moodon gila
nannde koyngal am adii naatude e leydi Asiya
ndii faa hannde. 19 Mi golliranii Joomiraado
leydinkinaare fuu, kapum e gondi keewdi e tor-
raaji Yahuudiyankoobe kewtiidi kam dii. 20 Odon
anndi mi suudaali on huunde fuu ko nafata on,
mi waajike on, mi jannginii on hakkunde yimb6e
kapum e ley galleeji moodon. 21 Mi tinndinii
Yahuudiyankoobe e Yunaninkoo6e fuu tuubana
Laamdo, ngoondina Joomiraado meeden Iisaa.
22Jooni, mido nii jokki e Ruuhu Ceniido, mido yaha
Urusaliima, mi anndaa ko hewtoytoo kam ton,
2350 wanaa ko Ruuhu Ceniido oo hollata kam: ley
geelle dee fuu ana wiya kam geyyelle e torra ana
ndoomi kam. 24 Kaa miin, mi jataaki nguurndam
am e maayde am fuu so mi hebii yottinirde golle
mo lisaa Joomiraado halfini kam oo seyo. Oon
golle woni seettaade Kabaaru Lobbo haala hinnee
Laamdo.

25 Jooni, mido anndi on njiitataa kam kasen,
onon 6e ngondunoo-mi so mido waajoo dum'en

haala Laamu Laamdo oo 6ee. 26 Dum wadi so mido
seettanoo on hannde dum doo: so tawii gooto e

moodon halkiima, wanaa sabaabu am. 27 Sabi mi
waajike on anniyaaji Laamdo fuu, mi suudaali on
fay huunde. 28 Ndeenee ko'e moodon, ndeenon
sewre nde Ruuhu Ceniido oo daldi on ndee, laato-
don duroobe deental goondinbe Laamdo ngal, sabi
yiiyam makko o soottitorii ngal. 2% Miin, mido an-
ndi caggal am yimb6e bonbe cooroto e ley moodon

hono no pobbi nii, kasen duu di njokkan e sewre
ndee. 30 Fay e ley moodon danan worbe im-
miibe ana mbaajoo waajuuji peneeji faa pooda
taalibaabe bee njokka caggal muudum'en. 31 Dum
nee, njeertee! Miccito-don duubi tati, jemma e
nalooma, mi rjoottaali waajoraade gooto e moodon
fuu gondi.

32 Jooni, mi halfinii on Laamdo, kapum e kon-
ngol hinnee muudum baawngol natude on yeeso
e ley goondinal, hokka on ko resani sennaabte
bee fuu. 33 Abada mi muuyaali fay huunde e
mon, wanaa kaalisi, wanaa kayne, wanaa kad-
dule. 34 Onon e ko'e moodon, odon anndi juude
am dee kumti haajuuji am e haajuuji wondubte am.
35Mi hollii on e kabaaruuji dii fuu, kinaa ngolliron
non, mballon lo'ube tawa odon miccitoo dii doo
haalaaji di Joomiraado men lisaa haali kapum e

hoore muudum: «Hokkude 6uri mbelko'aaku diina
hokkoreede.»
36 Nde Pool tilinoo haalde dum ndee, kapum e

mabbe fuu 6e ndiccii, 6e nduwii. 37 Be fuu be mboyi
bojji mawdi, be kippii e Pool, 6e cabbindii dum.
38 Ko beydi suplinde 6e ko o wii 6e njiitataa mo
kasen koo. Caggal dum, 6e liwndii mo faa to laana

too.
21

No Pool nabbitiri Urusaliima

1Nde min ceerti e mabbe ndee, min naati laana
geecl, min peewi ruunde Kos. Janngo mum, min
njottii ruunde Rodusa, min iwi don, min peewi
ngeenndi Patara. 2 Min keb6i laana lummboowa
yaade Finikiya, min naati hen, min bettii. 3 Nde

min njahunoo faa min coynorii Kiprus bannge
amen nano, min peewi Siriya, min njottoyii Tirus.

Don laana kaa jippinta kaaki muudum. 4 Min
tawi don taalibaabe, min ngoni don balde jeddi.
Ebe mbiira Pool ley Ruuhu Ceniido pati nabbita
Urusaliima. 5 Nde yontere ndee hi66unoo ndee,
min mbitti. Be fuu 6e liwndii min faa min njalti
ngeenndi ndii, kambe e rewbe e sukaabe. Min
ndiccii dow fonngo maayo geeci, min nduwii.
6 Nde min mbaynondirnoo ndee, minen min naati
laana, kambe be mbirfitii cuudi mabbe.

7Nde min naati laana Tirus ndee, min njottoyii
Potolemayis. Min njowti sakiraabe, min nallani
be, min mbaali. & Janngo mum, min ndawi, min
njottii Kaysariya, min naati suudu Filipa baa-
jotoodo Kabaaru Lobbo 0o, min njippanii dum.
Kanko omo jeyaa e njeddon subaabe Urusaliima

bee.” 9 0Omo jogii bibbe rewbe nayon be bamaaka,

haaltoobe ko Laamdo loowi e mum'en koo. 10 Nde
min pabbunoo don ndee, gorko loowaado konngol

Laamdo biyeteedo Agabus iwri Yahuudiya. 11 0O
wari e amen, o bami kumorgol Pool, o ha6b6i juude
makko e koyde makko, o wii:

—Ruuhu Ceniido wii: nii Yahuudiyankoobte
wonbe Urusaliima bee kabbirta jeydo ngol kumor-
gol 0o, ngada dum e juude heeferbe.

12Nde min nani dum ndee, minen e jeyaate don
bee fuu, min ndaardi Pool pati yabba Urusaliima.
13 Pool jaabii, wii:

—Kodum wadi so odon mboya, odon taya bernde
am? Miin, mido lanndinanii ko wanaa habbeede

* 21:8 Golle Nelaabe 6.1-6; 8.5

tan, mido lanndinanii fay maayde Urusaliima
saabe innde Iisaa Joomiraado oo0.

14 Nde min ndonkunoo waylitinde mo ndee,
min celi e makko, min mbii:

—Yo0 muuyde Joomiraado laato!

No Pool yottorii Urusaliima e no hawritiri e

Yaakuuba
15 Caggal deen balde, min lanndinii, min yabbiti

Urusaliima. 16 Yoga e taalibaabe Kaysariyankoobe
njaadi e amen, nabi min galle gorko biyeteedo
Manason, jeyaado Kiprus, laatiido taalibbo gila ko
booyi, yalla miden jippanoo dum.

17 Nde min njottii Urusaliima ndee, sakiraabe
bee njabborii min weltaare. 18 Janngo mum, min
njaadi e Pool to Yaakuuba. Hooreebe deental
goondinbe bee fuu ana tawanoo ton. 19Caggal ko o
jowti be koo, o haalani e huunde fuu ko Laamdo
wadani yimbe 6e nganaa Yahuudiyankoobe saabe
golle makko. 20 Nde be nani dum ndee, 6e njetti

Laamdo. Be mbii Pool: y )
—Sakiike, hono foti ujunaaji Yahuudiyankoobte

njii-daa ko ngoondini, haya faa hannde ebe tiinnii
e jokkude Sariya Muusaa o0o. 21 Be kaalanaama
ada janngina Yahuudiyankoobte wonbte hakkunde
leni goddi njoppa Sariya Muusaa, mbii-daa pati
taada sukaabe muudum'en kasen, pati njokka
neesuuji dii kasen. 22 Ndennoo, hono ngadaten?
Sabi min tayorii 6e nanan a warii. 23 Wadu ko
min kaalante koo. Miden njogii doo worbe nayon

pbamanbe Laamdo fodoore. 24 Nabu be cennidaa
hoore maa e mabbe, njobaa ko 6e kaani yobude

koo, yalla ebe mbaawalabeede. Yimbe fuu anndan
ko haaletenoo e maa koo fuu wanaa goonga, be

anndan kasen aan e hoore maa, ada jokki Sariya
Muusaa. 25 Goondinbe iwbe e leni goddi bee, min

mbinndii e mum'en ndeentoo e ko hirsanaa tooru-
uji e yiiyam e jiibudi, kapum e jeenu.

26 Pool bami nabi worbe bee, yaadi e mum'en.
Janngo mum, 6e cennidaa. O naati Suudu De-
wal Mawndu nduu, o haalani yottinoobe sadaka
nalaade sennugol dee kibb6ii, faa gooto e mabbe fuu
wadanee sadaka.

No Pool nanngiraa ley Suudu Dewal Mawndu

27 Nde balde jeddi dee badinoo hibbude ndee,
yoga e Yahuudiyankoobe leydi Asiya njii Pool e ley
Suudu Dewal Mawndu nduu, 6e njirkiti yimbe bee
fuu, 6e nanngi mo. 28 E6e ngulla, ebe mbiya:

—Israa'iilankoobe, paabee min! Oo woni gorko
jannginoowo yimbe e ley nokkuuje dee fuu ana
bekkisoo yimbe lenol meeden, ana bekkisoo sariya
meeden 00, ana bekkisoo nokku ceniido oo. Jooni
kaa, o waddii fay Yunaninkoobe e ley Suudu De-
wal Mawndu nduu. O sobinii oo nokku ceniido!

29 Walaa ko 6e mbiiri non so wanaa be njiino
Torofim Efeesunke oo ana wondi e Pool ley ngal-
luure ndee. Be cikkiino Pool naanniino mo e ley
Suudu Dewal Mawndu nduu.

30 Jirkitagol ngol huubi ngalluure ndee. Yimée
ana njaltira tatteeji dii fuu. Be nanngi Pool, be
ndaasi dum faa 6e njaltini dum Suudu Dewal
Mawndu nduu, 6e uddi dame dee oon wakkati
fuu. 31 Nde 6e tewti faa be mbara Pool ndee,
tawi hooreejo sordaasi'en oo humpitike Urusali-
ima fuu ana darorii koyngal gootal. 32 Don e don,
0 bami sordaasi'en e mawbe muudum'en, o dogani
be. Nde yimbe bee njii mo kanko e sordaasi'en bee

ndee, nootti fiide Pool. 33 O fattii Pool, o yamiri
Pool nanngee, o wii habbiree calali didi, o lamndii
kapum yo homo e kodum wadi? 34Jamaa oo ana
wulla. Bee ana ngulla gedel, bee too ana ngulla
gonngel. Nde wonnoo jirkitaare ndee hadii mo
faamde, o yamiri Pool nabee to hubeere too. 35Nde
Pool wari faa jabba kalikali hubeere oo ndee, sor-
daasi'en bee ndoondii mo saabe jirkitaare jamaa
00, 36 sabi yimbe heewbe ana njokki e makko ana
ngulla, ana mbiya:
—War mo!

No Pooljaaborii Urusaliimankoobe
37 Nde 6e ngari faa 6e naanna mo e damal
hubeere ngal ndee, Pool wii hooreejo oo:
—Ana daganoo kam mi haalda e maa naa?

Oon wii mo: ' '
—Ee? Ada waawi yunaninkoore naa?

38 Ndennoo wanaa aan woni Misiranke gadudo
murtere ko booyaali, wardi e waroobe ko'e
ujunaaji nayon, nabi dum'en ley ladde jeereende
00?

39Pool jaabii, wii:

—NMiin, mi Yahuudiyanke pindo Tarsusley leydi
Silisi, e ndee ngalluure nde wanaa noobtunde
njeyaa-mi. Mido npaage ndunano-daa kam mi
haalda e yimbe bee.

40 O duyanii dum. Pool darii e dow njabbirde ndee,
huncani yimbe 6ee junngo. Nde be ndeyyininoo
ndee, o haali e ibaraninkoore, o wii:

1—Sakiraabe e baabiraabe, kettinee jooni faa mi
fammina on mi wadaali ko boni.

2Nde 6e nani ibaraninkoore o haaldata e mab6be
ndee, be ndeyyinii teen. O wii:

3 —Mi Yahuudiyanke pindo Tarsus ley leydi Sil-
isi. Kaa do Urusaliima doo mawnu-mi. Gamaliyel
wonnoo moobbo am. Kanko janngini kam sariya
njaatiraabe meeden oo faa paamu-mi. Mido
jootunoo e Laamdo hono no on fuu ngorru-don
hannde nii. 4 Mi torrii jokkube ngol doo Laawol
bee faa maayi. Mi nanngii worbe e rewbe, mi
uddii dum'en kasu. S5 Jottinoowo Sadaka Mawdo

e waalde Saahiibe bee fuu ana ceettanoo kam
kapum'en duu. Kebu-mi e mabbe kasen talki faa

mi holla sakiraabe mabbe wonbe Damas bee, njaa-
mi habboyde jokkube laawol Iisaa wonbe ton bee,
faa mi wadda dum'en Urusaliima yalla ana caree.

6 Njaa-mi faa 6adii-mi Damas, wakKkati
hakkunde naange, fooyre mawnde iwi dow
kammu, yaayni, filii kam. 7 Caamu-mi e leydi,
nan-mi daande ana wiya kam: «Sool, Sool, ko
saabii so ada torra kam?» 8 Njaabii-mi, mbii-mi:
«Aan homo, gido Laamdo?» O wii kam: «Miin, [isaa

Nasaraatunke mo torru-daa oo.» 92 Wondube e
am bee njii fooyre ndee, kaa 6e nanaali daande

kaaldudo e am 00. 10 Nden, mbii-mi: «Joomiraado,
kodum ngadan-mi?» Joomiraado wii kam: «Imma,
yaa Damas, a haalante ton ko njamire-daa ngadaa
koo fuu.» 11 Wondube e am bee dowi kam faa ley
Damas, sabi fooyre ndee wumniino kam no nde
sattiri yaaynude.

12 Ananiyas yo gorko kuldo Laamdo, jokkudo
Sariya Muusaa, mo Yahuudiyankoobe hodube ton
fuu ceettii moyyo 00, 13 wari, darii yeeso am, wii

kam: «Sool, sakiike, wumtu!» Don e don njii-
moo-mi. 140 wii: «Laamdo njaatiraabe meeden 00
subike ma yalla ada annda sago muudum, njiyaa
Pooccitiido 0o, nanaa haala muudum. 15 Sabi aan
seettantoo mo yeeso yimbe fuu ko njii-daa e ko
nan-daa. 16 Jooni, kodum ndoomataa? Imma,
loote-daa lootogal batisima, njaafire-daa luutti
maa e noddude innde Joomiraado.»

17 Caggal mi wirfitike Urusaliima, mido rewa
Laamdo ley Suudu Dewal Mawndu nduu, faa
won ko yellitii e am, 18 nden njii-mi Joomiraado,
wii kam: «Hena law, yaltu Urusaliima, sabi be
njabataa seedaaku mo ceettanto-daa kam 00.»
19 Njaabii-mi, mbii-mi: «Joomiraado, ebe anndi
mido yahannoo ley cuudi baajordi dii fuu, mido ud-
dannoo mido fiyannoo goondin6e ma 6ee. 20 Nde
yiiyam Eciyen seede maa 0o yuppetee ndee, mido
darii, edum weli kam ko o waraa koo, miin hay-
bannoo kaddule war6e mo 6ee.» 21 Joomiraado
jaabii kam, wii: «Yaa, mi nelete to woddi to yimbe
be nganaa Yahuudiyankoobte.»

No Poolwiiri yo Romanke

22 Epe kettinanii mo faa o haali ngol konngol.
Nden 6e ngulli, be mbii:

—Ittumo eleydindii! Hono oo haanaa wuurde!

23Ebe ngulla, ebe mbeeynaa saayaaji mabbe, ebe
immina colla. 24 Hooreejo oo yamiri Pool nabee
to ley hubeere too, lamndoree piide faa e annda
ko saabii so jamaa oo ana wulla e makko hono
nii. 25 Nde 6e kabbi mo faa be piya mo ndee, o wii
mawdo gondo don 00:

—Ana daganoo on piyon Romanke sako mo
saraaka naa?

26 Nde mawdo oo nani dum ndee, haalanoyi
hooreejo oo, wii:

—Ada anndi ko kosu-daa faa ngadaa naa? Gorko
00 yo Romanke non!

27 Nden hooreejo oo yehi to Pool, lamndii dum,
wii:

—Haalanam, soobee fuu a Romanke naa?

Pool jaabii, wii:

—Kanum!

28 Hooreejo 00 jaabii, wii:

—Miin, so wanaa njobu-mi kaalisi keewdo nde
kebu-mi laataade Romanke.

Pool wii mo:

—Miin, mi finii mi tawii mi kapum.

29 Don e don anniyiibe fiide mo faa tilsina mo
haaltude 6ee njalti. Hooreejo oo huli, sabi anndii
Pool yo Romanke, hatbiino dum.

No Poolnabiraa yeeso waalde Saahiibe

30 Janngo mum, kammari hooreejo oo ana
yidunoo tayorde ko Yahuudiyankoobe bee ngul-
lanirii Pool, humti dum, yamiri hooreebe yotti-

noobe sadaka e waalde Saahiibe ndee fuu kawrita.
Caggal dum, o waddi Pool, o darni dum yeeso

mabbe.

23

1Pool yeewi waalde Saahiibe bee, wii:

—Sakiraabe, hakkille baaltiido nguurdu-mi
yeeso Joomiraado gila pinu-mi faa yottaade
nalooma hannde oo.

2 Nii Ananiyas, Jottinoowo Sadaka Mawdo oo,
yamiri darinoobe bannge makko bee piya mo e
hunduko. 3 Nden, Pool wii mo:

—Laamdo fiyete, aan kokowol dawninaangol!
A joodoto faa cariraa kam Sariya Muusaa, ko
njamir-daa mi fiyee koo a luuttii Sariya Muusaa.

4Darinoobe don 6ee mbii Pool:

—A yennan Jottinoowo Sadaka Mawdo mo
Laamdo subii oo naa?

5> Pool jaabii, wii:

—Sakiraabe, mi anndaa o Jottinoowo Sadaka
Mawdo, sabi mido anndi ana winndii: «Pati yennu

hooreejo lenol maa!»*

6 Nde wonnoo Pool ana anndi yoga e Saahiibe
bee yo Saduki'en, yoga mum'en yo Farisa'en, duki
semmbe, wii:

—Sakiraabe, miin mi Farisanke, bii Farisanke.
Saabe fawgol jikke e immital maaybe carirtee-mi.

7 Nde o haalnoo dum ndee, Farisa'en bee e
Saduki'en 6ee njeddondiri, deental ngal feccii.
8 Tawi Saduki'en ana mbiya immital walaa,
malaa'ika'en ngalaa, ruuhuuji ngalaa, kaa
Farisa'en ana ngoondini dum fuu. 9 Duko ngoo
beydii mawnude. Yoga e dunkee'en Sariya
heedanbe Farisa'en bee ndarii, immini duko
manngo, ana mbiya:

—Walaa fuu ko boni ko min njii e oo gorko.

Ana waawi taweede ruuhu naa malaa'ika haaldi
e makko!

* 23:5 Pergu 22.27

10 Jeddi dii mawni faa hooreejo sordaasi'en oo
huli pati Pool seekee. Dum wadi so o yamiri sor-
daasi'en njippoo to deental too, itta Pool e juude
yimbe bee, nabta dum to hubeere too.

11 Jemma jokkudo hen oo, Joomiraado darii
yeeso Pool, wii dum:

—Pati hul! No ceettanori-daa kam ley Urusali-
%ima nii, ana haani ceettanoro-daa kam non Roma

uu.

No Yahuudiyankoobe ngadiri gaddal faa mbara

Pool
12 Nde weetunoo ndee, Yahuudiyankoobte bee

ngadi gaddal, kuniipaamataa njarataa gila doo faa
mbara Pool. 13 Wannoobe ngal gaddal 6ee ana
buri capande nayon gorko. 14 Be njehi to hooreebe
yottinoobe sadaka e mawbe, 6e mbii:

—Min kunike hunoore fay huunde min
naamataa min njarataa gila doo faa min mbara
Pool. 15 Jooni, onon e waalde Saahiite bee,
mbiyee hooreejo sordaasi'en oo waddana on Pool,
mbiyon odon njidi faamtindaade ko o haalannoo
koo. Minen, miden lanndinii faa min mbara mo
gila mo yottaaki.

16 Baadii Pool gorko nani haala gaddal ngal, yehi
to hubeere too, naati, humpiti Pool. 17 Pool noddi
gooto e mawbe sordaasi'en bee, wii dum:

—Nabu oo suka gorko to hooreejo too, sabi won
ko o yidi haalande dum.

18 Mawdo sordaasi'en 0o na6i mo to hooreejo
muudum too, wii dum:

—Nanngaado biyeteedo Pool oo noddi kam,
naagii kam mi wadda oo suka gorko to maa, sabi
won ko oon yidi haalande ma.

19 Hooreejo 0o nanngi junngo makko, sawdin-
tini mo, wii:

—Kodum kaalantaa kam?

20 O wii dum:

—Yahuudiyankoobe kaaldii, kawrii, ndaardete
janngo yalla ada waddana dum'en Pool yeeso
waalde Saahiibe bee, be nanndinkinoo e yibbe

faamtindaade ko o haalannoo koo. 21 Pati
njabanaa be! Sabi ko 6uri worbe capande nayon

e mabbe ana nugganii mo, kunike naamataa
njarataa so mbaraali mo. Be lanndinike, ebe
ndoomi yamiroore maa.

22 Hooreejo oo wii suka gorko oo:

—Pati haalan fay gooto a haalanii kam dum.

O yoppi dum witti.

No Pool neldiraa Kaysariya
23 Caggal dum, o noddi mawbe sordaasi'en
makko didon, o wii dum'en:

—Moobtee worbe teemede didon e waddiibe
pucci capande njeddon, kapum e teemede didon

jom'en gaawe. On fuu, lanndinee yaade Kaysariya
wakkati jeenabo jemma. 24 Kabbee pucci faa

nabiron Pool e dow jam, to Filikus goforneer oo
too.
25 Hooreejo oo winndi oo bataaki:

26 Miin, Kalawdiyus Lisiyas, mido jowte, aan
Filikus goforneer teddudo oo.

27 Gorko mo neldu-maa-mi oo, Yahu-
udiyankoobe nanngunoo dum, anniyii warde
dum. Nde kumpitinoo-mi o0 Romanke ndee,
naatu-mi hen, miin e fedde sordaasi'en ndee,
mbiltu-moo-mi. 28 Nde wonnoo mido yidi

faamde ko 6e ngullanirii mo ndee, ngaddu-
moo-mi yeeso waalde Saahiibe mabbe. 29 Taw-
mi banngal sariya mabbe tan 6e ngullanirii mo,
kaa ko o wullanaa e muudum koo, waawaa
waddande mo wareede naa uddeede. 30 Caggal
dum, martu-mi kumpa Yahuudiyankoobe
ndawridii faa nannga mo. Dum wadi so neldu-
maa-mimo don e don, njamir-mi wullaniibe mo
bee duu njaha to maa.

31 Sordaasi'en 6ee ngadi ko njamiraa koo, bami
Pool ley jemmaaku, nabi dum faa Antibatiris.
32 Janngo mum, sordaasi'en yaarannoote koyde
bee mbirfitii to hubeere too, daldi Pool waddiibe
pucci bee njottinoya dum. 33 Nde been njottinoo
Kaysariya ndee, ndokki goforneer oo bataaki oo,
kolli dum Pool. 34 Nde kaananke oo janngi bataaki
00 ndee, lamndii hoto o jeyaa. Nde o nani Silisi
Pool jeyaa ndee, 35 0 wii dum:

—So wullaniibe ma bee ngarii, mi nanan haala
maa.

O yamiri oon moobtoyee to suudu laamordu
Hirudus too.

24

No Poolwulliranaa to Filikus

1 Balde joy caggal muudum, Ananiyas Jotti-
noowo Sadaka Mawdo oo yottii Kaysariya ana
wondi e yoga e mawbe bee, kanum e dunkee sari-
yaRomankoobe biyeteedo Tartulus. Be ngullanii
Pool to goforneer oo. 2 Nde Pool noddaa ndee,
Tartulus fuddi wullanaade mo yeeso kaananke oo,
wii:

—Filikus kaananke teddudo, laamu maa wad-
danii min jam 6ooydo, kasen neenal maa waylitii
lenol ngol sanne. 3 Dum fuu saabe maa min kebiri
tatteeji fuu, min njettii ma sanne. 4 Mi yidaa joon-
nde ndee juuta, kaa mido ndaarde saabe moyyuki
maa, kettinano-daa min seeda. 5> Min tawii oo doo
gorko yo bondo sanne, gaddoowo fitina hakkunde
Yahuudiyankoobe wonbe e aduna oo 6ee fuu. O
hooreejo diina Nasaraatunkoote oo. 6 O naatii
e sobinde Suudu Dewal Mawndu nduu, dum nee
min nanngii mo. [ 7 *] 8 Aan e hoore maa, lamndo-
daa mo, paamaa ko min ngullanirii mo koo fuu.

9Yahuudiyankoobe tawdaate e makko 6ee mbii
non jaati worri.

10Nde goforneer oo hokkunoo Pool haala ndee,
jaabii:

—Mido anndi wadii duubi ada sara ngol lenol.
Dum wadi so mido seyoroo liddi am dii. 11 Buraa
balde sappo e didi ko ngar-mi Urusaliima faa mi
rewa Laamdo. So a taykiima, aan e hoore maa, a
tawan hono non worri. 12 Fay gooto tawaali kam
mido hiitondira e neddo naa mido jirkita jamaa,
wanaa e ley Suudu Dewal Mawndu nduu, wanaa
e ley cuudi baajordi, wanaa e ley ngalluure ndee.
13 Be mbaawaa tabintinde ko 6e ngullanirii kam e
muudum jooni koo. 14 Kaa mido jabi yeeso maa:
mido rewri Laamdo njaatiraabe meeden oo diina
mo be mbiyata diina peneejo oo. Mido goondini
ko winndaa e Tawreeta Muusaa koo e ko winndaa

24:7 E dereejibooydidii, yoga ana beyda aaya 7:Miden njidi sarde
mo sariya amen, tawi Lisiyas hooreejo sordaasi'en oo ittirii mo e
juude amen semmbe, yamiri wullaniibe mo bee ngara yeeso maa.



Golle Nelaabe 24:15 Ixxxiv Golle Nelaabe 24:25

e dewte annabaabe koo fuu. 15 Kasen duu mido
fawi jikke am e Laamdo mo 6e pawi jikke mabbe

e muudum kamb6e duu oo, o wuurtinan fooccitiibe
e be pooccitaaki fuu. 16 Dum saabii so tiinnitii-mi
yalla ana laatanoo kam hakkille baaltiido nannde
fuu ko waldaa e feloore yeeso Laamdo e yeeso
yimbe.

17 Caggal duubi keewdi, ngartu-mi faa mi
wadana yimbe am dokke, miitta sadakaaji. 18Eley
majjum be tawi kam e ley Suudu Dewal Mawndu
nduu caggal mi sennaama, mi waldaa e jamaa,
mi waldaa e dillere. 19 Yoga e Yahuudiyankoobe
leydi Asiya wonnoobe don, been kaannoo warde
wullanaade kam yeeso maa, so tawii won ko be
ngullantoo kam. 20 Naa 6ee doo, kapum e hoore
mum'en kaala boofi di njii e am nde ndarinoo-mi
yeeso waalde Saahiife ndee, 21 so wanaa konngol
gootol ngol ndarii-mi so ngullu-mi, mbii-mi:
«Saabe immital maaybe carirton kam hannde!»

22Nde Filikus nannoo dum ndee, riiwti 6e e dow
no mo anndiri diina oo. O wii:

—So Lisiyas hooreejo oo warii, mi saran haala
moodon kaa.

23 0 yamiri mawdo sordaasi'en oo hayba Pool,
wadana dum mosolaa, pati hada fay gooto e yibbe
muudum bee gollande dum naa warde e muudum.

24 Balde seeda caggal muudum, Filikus wardi
e jom suudu muudum Yahuudiyanke biyeteedo
Durusilla. O neli Poolwaddoyee, o nanii ana haala
haala goondinal lisaa Almasiihu. 25 Kaa nde Pool
haalannoo haala fooccitaare e nantaare e sariya
garoowo ndee, Filikus huli, wii:

—]Jooni kaa, gasii, yaa! Nde kebindii-mi fuu, mi
nodditete.

26 O miilii Pool hokkan mo kaalisi. Dum saabii so
omo nodda dum cili keewdi faa be ngaajodoo.

27 Kaa nde dum hebunoo duubi didi ndee,
Porsiyus Festus loomtii Filikus, laatii kaananke.
Nde wonnoo Filikus ana yidi seynude Yahu-
udiyankoobe bee, yoppi Pool e ley kasu oo.

25

No Poolnaagoriisariya mumnastee to kaananke
Roma

1 Balde tati caggal ko Festus wari e ley leydi
ndii koo, iwi Kaysariya, yehi Urusaliima.
2 Don, hooreebe yottinoobe sadaka e mawbe
Yahuudiyankoobe ngari to makko ngullitanii
Pool. Be ndaardi mo soobee 3 o hokka 6e Pool,
be ngadda dum Urusaliima, sabi ebe tewta no be
njanira mo, be mbara mo. 4 Festus wii Pool ana
uddii kasu Kaysariya too, kanko e hoore makko o
birfitotoodo ton law. > O wii:

—Mawbe moodon ngaranjaada e am Kaysariya,
ngullanoo gorko oo so tawii won ko wadi.

6 Festus fabbidaali e mabbe ko buribalde jettinaa
sappo, caggal dum, o regii o feewi Kaysariya. Jan-
ngo mum, o joodoyii to sarirde too, o yamiri Pool
waddee. 7 Nde Pool yottii ndee, Yahuudiyankoobe
iwbe Urusaliima bee pilii dum, kappi dum kudde
bonde keewde, de ngalaa daliili. & Pool jaabii, ana
wiya:

—Mi meedaali toonude, wanaa sariya Yahu-
udiyankoobe oo, wanaa Suudu Dewal Mawndu
nduu, wanaa kaananke Roma mawdo oo.



Golle Nelaabe 25:9 Ixxxvi Golle Nelaabe 25:17

9 Nde wonnoo Festus ana yidi seynude Yahu-
udiyankoobe bee, lamndii Pool, wii:

—Ada jaba yaade Urusaliima faa miin e hoore
am mi saroya ton kabaaru maa oo naa?

10 Pool wii:

—E sarirde kaananke Roma mawdo ngon-mi,
do kaan-mi sareede doo. Mi toonaali Yahu-
udiyankoobe bee, no aan e hoore maa anndir-
daa dum nii. 11 So tawii miin tooni, mi wadii
ko foti warde kam, mi salataako wareede. Kaa
so fay huunde e ko be kappi kam koo wanaa
goonga, fay gooto waawaa wattude kam e juude
mabbe. Sariya am bettinee, yaha to kaananke

Roma mawdo 00. .
12 Caggal nde Festus haaldi e howruubte

muudum, jaabii, wii:

—Sariya maa bettinee to kaananke Roma
mawdo njid-daa, dum nee, a bettinte yaade to
kaananke Roma mawdo!

No Poolwaddiraa yeeso Agirippa e Barniki

13 Balde seeda caggal muudum, Agirippa
kaananke oo e Barniki ngari Kaysariya jowtude
Festus. 14 Nde 6e pabbunoo don balde seeda ndee,
Festus haalani kaananke oo haala Pool, wii:

—Won gorko mo Filikus yoppi doo e kasu. 15Nde
njaa-mi Urusaliima ndee, hooreebe yottinoote
sadaka e mawbe Yahuudiyankoobe kaalanii kam
haala makko, naagiima mi sara mo. 16 Njaabii-

mibe: Romankoobe neesoraakisarde neddo tawee
jooddaaki e happube dum b6ee, jaaboo dum'en.

17 Nde be moobtinoo so 6e ngari doo ndee, miin
nee, mi neemtinaali fay huunde. Janngo mum,
njoodoyii-mi to sarirde too, njamir-mi gorko oo

waddee. 18 Nde wullaniibe mo 6ee ndarii ban-
nge makko ndee, ngaddaali fay feloore wootere

e ko miilannoo-mi koo. 19 Be ngaddi e makko
haalaaji banngal diina mabbe, kapum e gooto
biyeteedo Iisaa maaydo, mo Pool wiyata ana wu-
uri oo. 20 Miin nii, haala wa'uka nii ana wemmbi
kam, dum wadi so lamndi-moo-mi yalla omo jata
saroyeede Urusaliima naa? 21 Kaa o naagiima
kabaaru makko wattee e juude kaananke mawdo
00, ndennoo njamir-mi o haybee doo faa mi heba
neldude mo kaananke Roma mawdo oo.

22 Agirippa wii Festus:

—Mido yidi hettinaade oo gorko, miin e hoore
am.

Festus wii:

—A hettinto mo janngo.

23 Janngo mum, Agirippa e Barniki ngardi e
fuukinaare mawnde, naati e ley sarirdu nduu,
kambe e hooreebe sordaasi'en bee e mawbe ngal-
luure ndee. Festus yamiri Pool waddee. 24 Festus
Wil

—Agirippa kaananke e deental tawaabe doo! On
njii oo gorko. Yahuudiyankoobe fuu ngullanike
mo ga am ley Urusaliima e doo fuu, ebe ngulla
ebe mbiya o haanaa yoppeede o wuura. 25 Miin
e hoore am, mi tawii o wadaali fay huunde ko

haani warde mo. Kaa nde wonnoo kanko e hoore
makko o naagiima sariya makko bettinee, nabee

to kaananke Roma mawdo oo, mi fellisii neldude
mo ton. 26 Mi walaa tayoral fuu e makko ko

kaan-mi winndude e kaananke oo. Dum wadi so
ndarnu-moo-mi yeeso moodon on fuu, faa dum

teeya e maa, aan Agirippa kaananke oo, yalla
so en kettinike haala makko, mido heba ko mi

winnda. 27 Sabi dum gasataa no kasunke neldirtee
kaananke mawdo oo tawee ko nanngiraa koo hol-
litaaka faa laaba.

26

1 Agirippa wii Pool:

—A hokkaama haala, haal haala maa.

Nden, Pool hunci junngo, jaabii, wii:

2 —Agirippa kaananke, mi seyorike hujjaade
yeeso maa hannde ko Yahuudiyankoobte ngul-

lanirii kam koo fuu. 3 Sabi ada anndi neesu-
uji Yahuudiyankoobe e haalaaji muudum'en fuu.

Saabe majjum mido naage, munaa, kettinano-daa

kam.
4Yahuudiyankoobe fuu ana anndi no nguurdu-

mi gila mi cukalel tusukel. Ebe anndi no
ngorrunoo-mi e ley suudu baaba am e ley
Urusaliima fuu. > Ebe anndi gila arannde, so
be njabii seettaade: mido jokki laawol diina amen
burngol tiidude ngol, mido hiisodaa e Farisa'en.
6Jooni, mi darike faa mi saree saabe mi fawii jikke
am dow fodoore nde Laamdo wadani njaatiraabe
meeden ndee. 7 Leni meeden sappo e didi dii ana
pawi jikke muudum e tabital fodoore ndee, ana
ndewira soobee jemma e nalooma. Kaananke,
saabe oo jikke Yahuudiyankoobe ngullanorii
kam! 8 Ko saabii so onon Yahuudiyankoobe miil-
don Laamdo waawaa immitinde maaybe?

9 Miin e hoore am, e bettaade mi tayoriino mido
haani bonnude innde Iisaa Nasaraatunke oo, no
laatorii fuu. 10 Dum woni ko ngadu-mi Urusaliima.
Hooreebe yottinoobe sadaka bee njarraninoo kam

mi udda seniibe heewbe e kasu. Nde be caranoo
be wareteebe ndee, mido yarrii dum. 11 Mi torrii

be cili keewdi e cuudi baajordi dii fuu, mi tilsinii
be mbonkoo Joomiraado. Torra am e mabbe ana
mawnunoo sanne faa mido tawoyannoo be ley
geelle janane.

12 Hono non njaaru-mi Damas nde hooreete
yottinoobe sadaka bee njarranii kam ndee.
13 Kaananke, mido e laawol wakkati hakkunde
naange, njii-mi fooyre ana iwa dow kammu ana
filoo kam, miin e yaadube e am 6ee fuu. Fooyre
ndee ana 6uri naange jalbude. 14 Min fuu, min
caami e leydi, nan-mi daande ana wiya kam e
ley ibaraninkoore: «Sool, Sool, ko saabii so ada
torra kam? So ndemoori wii saloto ko nanngudo
ginol mum wadata fuu, 6eydan naawnaade.»
15 Njaabii-mi, mbii-mi: «Aan homo, gido Laamdo?»
Joomiraado wii: «Miin, Iisaa mo torru-daa oo.
16 Imma dara, sabi mi bannganii ma mi subike
ma faa ngollanaa kam, ceedano-daa kam ley ko
njii-daa koo e ko anniyii-mi bannginanoyde ma
caggal hannde. 17 Mi reenete e Yahuudiyankoobte
e yimbe leni goddi, be nelan-maa-mi e muudum
jooni bee, 18 yalla ada feerta gite mabbe, 6e iwa e
nimre, be ngarta e fooyre, 6e iwa e junngo Ibiliisa,
be ngarta e Laamdo, be keba yaafeede luutti, be
ndonida e sennaabe bee saabe ko be goondini kam
koo.»

19 Kaananke Agirippa, dum wadi so mi salaaki
dowtanaade ko njii-mi, ko iwrani kam dow
kammu koo. 20 Be mido adoo waajaade fuu
yo yimbe Damas e yimbe Urusaliima e piilol
Yahuudiya fuu. Caggal dum, njokkin-mi hen
yimbe leni goddi tuuba, ngarta e Laamdo,
ngolla golleeji kollitooji be tuubii. 21 Saabe dum

Yahuudiyankoobe nanngiri kam ley Suudu Dewal
Mawndu nduu, tewti warde kam. 22 Kaa faa
hannde, Laamdo ana reeni kam. Mido seettanoo
teddube e lo'ube. Mi waajataako fay huunde
so wanaa ko annabaabe e Sariya Muusaa kaali
waroyan koo: 23 Almasiihu torroto, adoo maaybe
immitaade. Caggal dum, o waajoto fooyre, ko
wanaa yimbe meeden tan, o waajoto leni goddi
duu.

24 Nde Pool haalata dum ndee, Festus jahii ja-
haango manngo, wii:

—Pool, a haandii! Heewgol maa anndal ngol
haandinii ma!

25Pool jaabii, wii:

—Teddudo, mi haandaali. Ko kaalan-mi koo
yo haalaaji goondudi, jogiidi maanaa. 26 Agirippa
kaananke oo ana anndi kudde dee. Dum wadi so
mido hoolii haalde dum yeeso makko. Sabi mido
tayori fay huunde noobanaali mo hen, sabi dum
wadaali e cuucuukka. 27 Kaananke! Ada goondini
annabaabe naa? Mido anndi ada goondini!

28 Agirippa wii Pool:

—Seeda tan hadete wadude kam neddo Iisaa.

29 Pool jaabii, wii:

—Yaawi taadi fuu, mi naagoto Laamdo faa aan e
hettintoote kam jooni b6ee fuu laato-don ko ngon-
mi koo, tawee boggol e calali ngalaa e mon.

30 Kaananke oo e goforneer oo e Barniki e jood-
dinoobe e muudum'en 6ee fuu immii. 31 Nde be
njalti suudu nduu ndee, ebe mbiyondira:

—O wadaali ko haani warde mo naa ko haani
uddude mo kasu.

32 Agirippa wii Festus:

—Omo waawnoo yoppiteede so o wiyaalino
sariya makko bettinee nabee to kaananke Roma
mawdo 0o.

27

No Poolneldiraa Roma

1 Nde yaarugol amen Italiya laana tabitinnoo
ndee, Pool e kasunkoobe wobbe ngadaa e junngo
mawdo sordaasi'en biyeteedo Yuliyus, jeyaado e

fedde sordaasi'en kaananke Roma mawdo oo.
2 Min naati laana geeci iwka Adaramatiya nja-

hoowa so ana fana ley leydi Asiya, min ndeerti.
Miden ngondi e Aristarka gorko Makedoniyanke
iwoowo Tesaloniiki. 3 Janngo mum, min njottii
Sidon. Yuliyus wadani Pool mosolaa, dunanii dum
yaha to yibbe mum yalla ana paaboroo dum ko
hasindini e mum. 4 Nde min iwi don ndee, min
pattitii fonngo ruunde Kiprus, sabi e henndu min
peewtunoo. > Min lummbiri maayo geeci ngoo
hedde Silisi e Pamfiliya, min njottii Mira ley leydi
Lisiya. ¢ Don, mawdo sordaasi'en oo hebani min
laana iwka Aleksandiri ana fa'i Italiya, naanni
min hen.

7Balde kuurde laana amen kaa wadi ana yaara

seese. Semmbe e doole min njottorii danyeere

Kinidus. Nde wonnoo henndu nduu hadii min
yawtude ndee, min lummbiri Salmone. Gila don

min takkii e fonngo ruunde Kereta. 8 Nde min
yabborinoo don semmbe e doole ndee, min ngari
e nokku biyeteedo Hodorde Lobbere nde woddaa
e ngeenndi Lasiya.

9 Nde wonnoo min pab6bii sanne ndee, dawirde
laana geeci hulbiniima sabi pannde hooreteende



Golle Nelaabe 27:10 xcii Golle Nelaabe 27:20

bettike, jaangol ngol duu fuddii. Pool ana jeertina
be, 10 ana wiya:

—Sakiraabe, mi yii ngol doo dawol yo kee-
woowol kunkooji e mursee, wanaa laana kaa e
kaaki dii tan, ana waawi laataade yonkiiji men
duu.

11 Kaa mawdo sordaasi'en oo, haala mawdo
laana oo kanum e joomiika buri hoolaade, diina
ko Pool haali koo. 12 Danpneere nde 6e ngoni e
muudum ndee, welaa dabbunde, dum wadi so
burte heewde e wonbe e laana bee mbii 6e njaha
be tewta yottaade Feniksa, danneere Kereta few-
tunde e sobbundu hiirnaange baleeri e sobbundu
hiirnaange saahal, yalla ebe ndabba ton.

13 Nde henndu iwrundu 6aleeri fuddi mooyde
ndee, be cikki be mbaawan yottinde faandaare
mabbe ndee. Be njabbini torooje dee, be takkii e fon-
ngo Kereta, be mbirfitii. 14 Kaa caggal dum seeda,
henndu mawndu wiyeteendu henndu funnaange
saahal iwri to ruunde too, jippii. 15 Laana kaa
hayti, min ndonki hadude henndu nduu nabude
ka. Dum wadi so min acci ka doya. 16 Nde
min bettotoo duungel tusukel biyeteengel Kawda
ndee, duungel ngel huuri min seeda e henndu,
min cippiridon e laanawel tusukel ngel, min kewti
ngel. 17 Nde be bamtunoo ngel ndee, be bami
boggi, be cacci e laana mawka kaa. Ko 6e kuli
pati be njanoy e sobbundu Sirta koo, be jippini
wiir oo, 6e njoppi eka doya. 18 Henndu nduu
wibbi semmbe. Dum wadl so janngo mum b6e
puddi tippaade donngal laana kaa. 19 E nalooma
tatabo 0o, be mbedorii juude mabbe kaaki laana
dii. 20Balde kuurde naange e koode fuu njiyataake.

No henndu nduu foti mawnude, min tayi jikke
amen fuu e hisude.

21 Nde wonnoo yimbe bee pabbii kebaali ko
naama, Pool darii hakkunde mabb6e, wii:

—So on njabiino haala am on iwaalino Kereta,
dii kunkooji e oo mursee hewtataakono en.
22 Jooni, mido haalana on: ceyee, sabi fay gooto e
moodon yonki muudum mursataake, laana kaa
tan mursetee. 23 Jemma hanken, malaa'ika iwrii
to Laamdo mo ndewan-mi oo warii e am, 24 wii
kam: «Pool, pati hul, a daroto yeeso kaananke
Roma mawdo 0o, Laamdo reenete aan e dawdube
e maa bee fuu.» 25 Ndennoo, tiinnee, sabi mido
hoolii ko Laamdo haalani kam koo, hono non jaati
worrata, 26 kaa waajibi en njanoyan e ruunde.

27 E ley jemma sappo e nayabo 0o, nde min
ndoydata e geeci Adiriyatiki ndee, wakkati hejjere
jemma donnoobe laana kaa bee cikki 6adike fan-
ndude. 28 Be tippii 60ggol kabbaangol ko teddi,
be tawi luggeendi ndii yo hakke darde noogay.
Be njehi yeeso seeda, be tippii kasen, be tawi
luggeendi ndii yo hakke darde sappo e joy. 29Ko be
kuli pati be njanoy e kaaye koo, be njippini torooje
nay caggal laana kaa, ebe ndoomi beetee. 30 Nde
wonnoo donnoobe laana kaa bee ana njidunoo
sobbitaade, be njippini laanawel pamarel ngel e
ndiyam, be mbii ebe niboya torooje to yeeso laana
kaa too. 31 Pool wii mawdo 0o e sordaasi'en bee:

—So yimbe bee keddaaki e ley laana kaa, onon,
on ndadataa.

32Nden sordaasi'en 6ee tayi 60ggi nanngunoodi
laanawel pamarel ngel dii, njoppi ngel doyi.

33 Nde badinoo weetude ndee, Pool ndaardi 6e
fuu be naama, wii:

—Hannde woni balde sappo e nay odon Kkettii
on naamaali fay huunde. 34 Dum wadi so mido
ndaarda on naamon, yalla odon ndada, sabi fay
gooto e moodon lee6ol hoore muudum solataa so
saama.

35 Nde o haalnoo dum ndee, o bami buuru, o
yetti Laamdo yeeso mabbe 6e fuu, o helti, o fuddi
naamde. 36 Nden 6e fuu be ceyii, kambe duu be
bami be naami. 37 Minen wonbe ley laana kaa
bee, min yimbe teemede didon e capande njeddon
e njeegom. 38 Nde be naamnoo faa 6e kaari ndee,
be bami caakuuji alkama gondi e laana kaa dii, be
tippii di ley geeci yalla edum hoyfina ka.

39Nde weetunoo ndee, be coyniileydi, kaa be an-
nditaali ndi. Be njii so66undu e fonngo muudum.

Be kawri 6e naban ton laana kaa so be mbaawii.
40Be tayi torooje dee, be njoppi de ley ndiyam dam,

be njornini boggi kummbeeje gurfirde dee. Caggal
dum, be piilti wiir oo, be fjabbini dum to hoore laana
too, yalla henndu nduu ana dunyira ka yeeso. Be
peewi fonngo ngoo. 41 Be porri e siwre, laana kaa
higgi. Becce makka nibii e ley njaareendi ndii faa
ka ronki dillinaade, bempeeje keli laaci makka.

42 Sordaasi'en bee anniyii warde kasunkoobe
bee pati fay gooto e mabbe yinoo so doga.

43 Kaa nde wonnoo mawdo sordaasi'en 00 ana
yidi danndude Pool, hadi be wadude anniya

mabbe 00, yamiri waawbe yinaade bee adoo
fiyaade e ndiyam yeentoya, 44 heddiibe bee, yoga
muudum'en nanngi bamuuje laana kaa, yoga

nanngi taye makka. Hono nii 6e fuu 6e njottorii
njoorndi e jam.

28

1 Nde min ndadi ndee, min nani ruunde ndee
Malta wiyetee. 2 Hodube don bee njabborii min

caahu mawdo. Nde wonnoo oon wakkati kammu
ana toba jaangol ana woodi, be kubbi yiite, be

njabbii min faa min yuwloo. 3 Pool moob6i ledde,
wedii e yiite ngee. Nguleefi kii yaltini e majje
mboddi, ndi soppi junngo makko. 4 Nde hodube
don 6ee njii mboddi ndii ana weelta e junngo Pool
ndee, mbiyondiri e ko'e muudum'’en:

—Tayoral 0o gorko yo bardo hoore, taweede o

dadii to geeci too fuu, hakkeeji makko dii accataa
mo wuura.

5 0 ficci mboddi ndii e yiite ngee, dum torraali
mo fay huunde. 6 Be miili o buutan naa o saama
don e don o maaya. Kaa nde 6e kettinoo faa
booyi ndee, be njii dum torriraali mo fay huunde,
hakkillaaji mabbe mbaylitii e makko, be mbii o
gooto e laamdo'en bee.

7 Publiyus, hooreejo ruunde ndee 00, ngesa
muudum ana e sera nokkuure ndee. O jabbiima
min faa gasi, o jippini min, o saahii e amen, min
ngadi to makko balde tati. 8 Hawri baaba Publiyus
ana lelii sellaa, jontaado, reedu muudum ana doga
yiiyam. Pool yehi to makko, duwii, fawi juude
muudum e makko, sellini mo. ? Nde dum wadunoo
ndee, nawbe wonbe e ruunde ndee bee ngari,
cellinaa. 10 Be teddini min teddeengal manngal.
Nde min njahata ndee, 6e njoobini min ko min
kasindini e mum fuu.

No Pool dawiriiwde Malta yaade Roma

11 Caggal lebbi tati, min naati e laana iwka
Aleksandiri, ndabbunooka e ruunde ndee kaa,
min mbitti. Eka nenaa nepugol Tooruuji Puneeji.*
12Min njottiingeenndi mbiyeteendi Sirakusa, min
ngadi don balde tati. 13 Min naati don, min takkii
e fonngo geeci faa Regiyus. Janngo mum, hen-
ndu baleeri wifi. E ley balde didi min njottii
Potiyoli. 14 Min tawi ton sakiraate, ndaardi min
pabbana dum'en yontere. Hono nii min njottorii

Roma. 15 Nde wonnoo sakiraabe wonbe Roma
bee nanii garol amen, ngarii faa sakoro Abiya e

nokku biyeteedo Jippule Tati sakkitaade min. Nde
Poolyiinoo be ndee, yetti Laamdo, 6eydorii cuusal.
16 Nde min njottii Roma ndee, Pool durnanaa jippoo
feere muudum, kapum e sordaasi kayboowo dum
00.
No Poolwaajoriiley Roma

17Balde tati caggal muudum, Pool noddi mawbe

Yahuudiyankoobe. Nde be moobtinoo ndee, o wii

e:

—Sakiraabe! Mi wadaali fay huunde ko
luuttondirta kam e yimbe meeden 6ee naa aadaaji
njaatiraabe meeden dii, kaa mi nanngaama
Urusaliima, mi wattaama e juude Romankoobe.
18 Nde been yeewi kabaaru am ndee, njidiino
yoppude kam, sabi be tawaali e am fay daliili
gooto kaando warde kam. 19 Kaa kammari
Yahuudiyankoobe bee caliima mi yoppitee, dum
waddani kam naagaade sariya am bettinee nabee
to kaananke Roma mawdo 0o, tawee mi happaali

* 28:11 Eoon jamaanu, summboobe laanaaji mbii kanji ndeenata
dum'en.

lenol am ngol fay huunde. 20 Dum wadi so noddu-
mi on yalla mido yiya on mi haalana on. Mido
habborii dii calali saabe mo Israa'iilankoobe pawi
jikke e muudum oo.

21 Be mbii mo:

—Min kebaali bataaki iwdo Yahuudiya
kaaloowo haala maa. Kasen duu fay gooto e
sakiraabe bee waraali humpita min naa haala ko
boni ko ngad-daa. 22 Kaa miden njidi kaalanaa
min ko njii-daa e hakkille maa, sabi miden anndi
diina mo njokku-daa oo ana luurraa ley nokkuuje
dee fuu.

23 Be cartanii mo nde 6e ngartata. Nalaande
ndee yottii, heewbe ngari kawriti to jippunde
makko too. Gila beetee kecco faa caggal kiraade
omo waajoo be, omo fammina 6e haala Laamu

Laamdo. Omo dallinoroo Tawreeta Muusaa e
dewte annabaabe haala lisaa. 24 Yoga e matbe

jabi ko o haali koo, yogaabe njabaali. 25 Nde be
caakotoo, tawi b6e nganaa hawrube ndee, Pool
beydi hen konngol gootol, wii:

—Ruuhu Ceniido haalii goonga nde yottiniri
haala annabi Esaaya, nde oon wii njaatiraate
moodon:

26 «Yaa to ngol lenol mbiyaa dum:

On kettinto faa palon noppi, kaa on paamataa.
On yeewan faa puttinon gite, kaa on njiyataa.

27 Sabi ngol lenol bernde mum yoorii.
Be cukkii noppi mabbe, be mbumnii gite

mabbe,

pati gite mabbe njiya, pati noppi mabbe nana,

pati hakkillaaji mabbe paama,

sako 6e ngarta mi sellina 6e.» T
28 Pool jokkini hen, wii:

—Anndee, kisindam Laamdo neldaama b6e
nganaa Yahuudiyankoobe. Kambe be kettinto! [
291]

30 Pool wadii duubi didi kibbi e ley suudu ha-

sunoo nduu. Don o silminannoo warannoobe
yeewde mo bee fuu, 31 omo waajoo Laamu Laamdo,

omo jannginira cuusal kabaaru Iisaa Almasiihu
Joomiraado oo, walaa kadudo mo.

T 28:27 Esaaya 6.9-10 I 28:29 E dereeji booydi dii, yoga
ana beyda aaya 29:Nde Pool haalnoo dii haalaaji ndee, Yahu-
udiyankoobe bee mbitti ana ndukida hakkunde mum'en semmbe.

